
Kirish
1991 yilda e’lon qilingan Mustaqillik O‘zbekiston tarixida yangi sahifa ochdi. Qisqa tarixiy davr ichida mamlakatimizda davlat va jamiyat qurilishining mutlaqo yangi siyosiy asoslari yaratilishi bilan birgalikda ijtimoiy-iqtisodiy va ma’naviy sohalar rivojlanishining ustuvor yo’nalishlari belgilab berildi. 


Endilikda buyuk vatandoshlarimiz – Imom Buxoriy, Xakim At-Termiziy, Xoja Bahovuddin Naqshbandiy, Imom Motrudiy, Burxoniddin Marg‘inoniylarning nomlari qayta taklandi. O‘tmishning buyuk mutaffakkirlari, shoirlari va musavvirlari – Abu Rayxon Beruniy, Abu Ali ibn Sino, Muhammad al-Xorazmiy, Abu Nasr Farobiy, Ahmad al-Farg‘oniy, Mirzo Ulug‘bek, Alisher Navoiy, Kamoliddin Behzod, Muhammad Samarqandiy hamda jadidchilik harakati vakillarining nomlari g‘urur bilan tilga olinmoqda. Ularning sharafiga yodgorlik majmualari, xotira xiyobonlari qurilib, nomlari abadiylashtirildi. Xalqimizning buyuq daholarining ilmiy-ijodiy faoliyatlari keng targ‘ib qilinmoqda. Ulug‘ sohibqiron Amir Temurning nafaqat O‘zbekiston balki jahon sivilizatsiyasiga qo‘shgan ulkan hissasi va ahamiyati ham nihoyat haqqoniy o‘rganildi. Sohibqiron Amir Temir va Temuriylar davri, ularning turli xalqlar va elatlarni san’ati va madaniyatining rivojiga qo‘shgan ulkan hissalari jahonning juda ko‘plab olimlari tomonidan ingliz, nemis, fransuz, xind, xitoy, koreys va shu kabi ko‘plab tillarda kitoblar chop qilinmoqda.

Ana shunday, milliy uyg‘onish davrida Prezidentimiz Islom Abdug‘anievich Karimovning Mustaqillik bilan bog‘liq barcha ijtimoiy-siyosiy va iqtisodiy masalalar qatorida inson, ayniqsa, yosh avlod ma’naviyati, erkin ozod shahs ma’rifatiga, madaniyat va san’atning rivojiga alohida e’tibor berdi. Zotan, etuk ma’naviy-madaniyat va san’atimiz, milliy qadriyatlarni yanada yuqori bosqichga ko‘tarmasdan turib, yangi jamiyatni, yangi ijtimoiy-tarixiy munosabatlarni, dunyoqarashlarni barpo etish mumkin emas. 


O‘zbekistonda yangi ma’naviy-g‘oyaviy yo‘nalishlarning shakllanishi o‘z navbatida, zamonaviy san’atning barcha sohalariga samarali ta’sir etib, ijodiy izlanishlar doirasini kengaytirib, badiiy tafakkur rivojini yanada jadallashtiradi. Tarixiy, madaniy va ma’naviy-ahloqiy qadriyatlarning keng qatlamlarini qayta idrok etish g‘oyalari, yangilanish tamoyillari barcha sohalarda yaqqol namoyon bo‘lmoqda.

XIX asr oxiri va XX asr boshlarida  O‘zbekistonda realistik rangtasvir  maktabi shakllandi. Biroq, Sobiq Ittifoq davrida milliy san’at va madaniyatni targ‘ib qilish qattiq nazorat ostiga olindi. Rassomlarning ijodi uzoq yillar moboynida qattiq mafkuraviy nazorat ostida bo‘lishaga qaramay rivojlanishdan to‘xtamadi. Mustaqillik bergan ijod va ruh erkinligi rassomlarning o‘z-o‘zini badiiy ifoda etishlari uchun yangi kuch-quvvat berdi, ular endilikda mavzu va uslub tanlashda, istagan mavzusida ijod qilish huquqiga ega bo‘ldilar. Ayni paytda rassomlarning ijodida avvalgi davrda ko‘rsatish mumkin bo‘lmagan o‘z falsafiy qarashlarini ifoda etish imkoniyati, davrlarning aloqadorligini ko‘rsatish, tarixiy xotirani parchalab bo‘lmasligini isbotlashga intilish ko‘zga yaqqol tashlana boshlandi.


XX asrning 90-yillari tasviriy san’ati o‘tish davriga xos bo‘lgan turli-tuman uslublar ko‘lamining kengligi bilan tubdan farq qiladi. Bu ko‘lamda akademik realizm, dekorativlilik va milliy-romantizm, qiyofasiz rangtasvir, instaliyatsiya echimi tarzidaga avangardizm yonma-yon tarzda shakllanganligini ko‘rishimiz mumkin. Bu esa o‘z o‘rnida ijodiy dunyoqarashning kengayish va teranlashuvi, mualliflarning belgilangan qoliplar chegarasidan chetga chiqishga bo‘lgan intilishlarini ko‘rsatadi. 


1997 yilda O‘zbekiston Badiiy Akademiyasi tashkil topishi Respublika madaniy hayotida eng muhim, tarixiy voqea bo‘ldi. Uning faoliyati badiiy ko‘rgazmalarini takomillashtirish va milliy madaniyatni, badiiy merosini hamda zamonaviy san’atni targ‘ib qilish istiqbolini ta’minlashga yo‘naltirildi. 
Akademiklar orasida ustoz rassomlar – faxriy akademiklar R.Ahmedov, A.Abdullayev , N.Qo‘ziboev, M.Saidov, R.Choriyev, J.Nabiyevlar hamda O‘zbekiston Badiiy Akademiyasining haqiqiqiy a’zolari – V.Burmakin, A.Ikromjonov, T.Qo‘ziev, T.Mirjalolov, J.Umarbekov, B.Jalolov, A.Mirzayev, J. Izintaev, L. Ibragimov, B. Boboev, Y.Tursunnazarov, S.Abdullayev , Akmal Nur va boshqa rassomlar bor. Turli avlod rassomlaridan iborat akademiklar tarkibi ramziy ma’noda mamlakat tasviriy san’atining XX asrda bosib o‘tgan turli xil uslub va yo‘nalishlarini, o‘ziga xos taraqqiyot yo‘lini ifoda etadi. 


Rassomlar hayoti va ijodiy faoliyatini yoritishda san’atshunos- olimlarimiz tomonidan juda ko‘plab adabiyotlar yoritildi. Jumladan, Ne’mat Abdullayev , Abdulxay Umarov, Abduvali Egamberdiev, Maxmud Ahmedov,  Orif Usmonov, Iskandar Azimov, Abduraim  Madraimov, Naim Normatov va shu kabi boshqalar san’atshunos-olimlar tomonidan yaratilgan o‘quv qo‘llanma, darslik, monografiyalar hozirda asosiy ilmiy manbalar bo‘lib xizmat qilmoqda.


Mustaqillik natijasida yuz bergan ijtimoiy-iqtisodiy, madaniy, ma’naviy o‘zgarishlar ta’lim sohasida ko‘p islohotlar o‘tkazishini, ta’lim-tarbiya ishlarini davr va zamon talablari darajasiga olib chiqishni talab qildi. Shu boisdan ham “Kadrlar tayyorlash milliy dasturi”ning “Uzluksiz ta’limni tashkil etish va rivojlantirish prinsiplari” qismida ta’limning ijtimoiylashuvi ta’lim oluvchilarda estetik boy dunyoqarashni hosil qilish, ularda yuksak ma’naviyat, madaniyat va ijodiy fikrlashni shakllantirishni alohida ta’kidlandi. Inson ijodiy faolligi uning har tomonlama kamol topishida muhim omil bo‘lib, uni tasviriy san’at asarlarisiz, tarbiyani tasavvur qilib bo‘lmaydi.


XIX asrning 60-yillarida CHor Rossiyasi tomonidan O‘rta Osiyoni bosib olinishi natijasida O‘zbekistonga G‘arb san’ati, xususan rangtasir san’ati kirib keldi. XX asrning 1-yarmidan esa o‘rta umumta’lim maktablari tashkil qilinib, ularda tasviriy san’at fani o‘quv predmeti sifatida o‘qitila boshlandi. Bu paytda Qoraxon, P. Benkov,  B. Hamdamiy, SH. Xasanova  kabi rassomlar ijod qilib kelishar edi. 

1930-yildan Iskandar Ikromov tomonidan rasm chizishni o‘qitish bo‘yicha metodik tavsiyalar ishlab chiqilishi, rasm chizishni o‘rgatishga tamal toshini qo‘ydi. Asosan rus tilida N.Rostovsev, V. S. Kuzinlar tomonidan nashr qilingan adabiyotlar o‘zbek tiliga tarjima qilib o‘rgatila boshlandi. O.Apuxtinni “Tasviriy san’at asoslari” hamda “Tasviriy san’at haqida suhbatlar” kitoblarida rassomlarning asarlari tahlili berilgan. Unda ham asosan rus rassomlarining ijodi yoritilgan holos. 
N.Abdullayevning rus tilida nashr qilingan “Peyzajnaya jivopis’ Uzbekistana”, shuningdek, A.Egamberdievning ham rus tilida chop qilingan “Janrovaya jivopis’ Uzbekistana” (T.1989) kitoblarida o‘zbek rassomlari ijodi yoritilib berilgan. M.Myuns  va  D.Faxriddinovalar kirish so‘zi bilan chop qilingan “O‘zbekiston tasviriy san’ati” (T.1976) kitobida ham o‘zbek rassomlari ijodi berilgan, biroq ularda ham asosan sobiq ittifoq mafkurasiga mos keladigan asarlar berilgan holos.

Ch.Axmarov, O‘.Tansiqboev, B.Ben’kov, A.Abdullayev , L.Abdullayev , S.Abdullayev , A.Mirzaev kabi ustoz rassomlar hayoti va ijodiga bag‘ishlangan adabiyotlar ham nashr etilgan. Ularda ham rassomlarning asarlari davr mafkurasiga monad ravishda  tahlil qilib o‘tilgan. Biroq, ular qanchalik qadrli bo‘lmasin, alohida badiiy asar tahlili va unga qo‘yilgan talablarga oid tadqiqot ishini, mavzuga oid alohida adabiyot uchratmadik. 


Badiiy asarlarni o‘rganar ekanmiz ularni muayyan bir ko‘rinishda tahlil qilinganligini guvohi bo‘lmadik. Ba’zi bir kitoblarda kompozitsiya qonuniyatlaridan kelib chiqib tahlil qilingan bo‘lsa,boshqa birlarida esa ertaknamo ko‘rinishda tahlil qilingan. 
Aslida badiiy asar tahlili bo‘yicha tegishli mezon mavjudmi? O‘rta  umumta’lim maktablari o‘quv dasturlari va darsliklariga kiritilgan yoki kiritish mumkin bo‘lgan badiiy asarlar boshqa asarlardan nimasi bilan qarq qiladi? Badiiy asar muayyan bir davr san’ati, madaniyati yoki shu davrga mansub bo‘lgan oqim va yo‘nalishlar asosida tahlil qilinadimi? Badiiy asar tahlil qilish uchun asar tarixi va muallifi haqidagi bilimga ega bo‘lish kerakmi? - degan bir qator savollarga javob topish bizni qiziqtirdi. Afsuski, ushbu savollarga etarli javob topaolmadik!
YUqoridagilardan kelib chiqqan holda, ya’ni bizni qiziqtirgan savollarga javob topish, muammoni echimini tonish maqsadida  bitiruv malakaviy ishimiz mavzusini “Badiiy asar taxlili va unga qo‘yilgan talablar” - deb belgilab  oldik. 
Tadqiqot ishimizning dolzarbligi ni O‘zbekiston rassomlarining badiiy asarlarini, o‘rta umumta’lim maktablari tasviriy san’at darslari dasturiga kiritilgan badiiy asarlarni idrok qilish mashg‘ulotlarini o‘rganish asosida  o‘quvchi-yoshlarga badiiy asar tahlili yuzasidan ilmiy ma’lumotlarni yetkazish imizda o‘z aksini topadi.

Tadqiqot ishimizning i l m i y  ya n g i l i g i biz tanlagan mavzu bo‘yicha, ya’ni olib borilayotgan ilk tadqiqot ishimizda XX asr O‘zbekiston tasviriy  san’atida badiiy asar taxliliga berilgan e’tibor, uni o‘ziga xos tomonlarini ilmiy taxlil qilish va ushbu asarlarni muayyan tarixiy davrlarga, badiiy uslubiga ko‘ra ajratib o‘rganishimizda o‘z aksini topadi.

A m a l i y  a h a m i ya t i esa olib borga tadqiqot ishimiz natijasiga asosan o‘rta umumta’lim maktablari tasviriy san’at o‘qituvchilari hamda o‘quvchi-yoshlari uchun badiiy asar tahlil qilish mezonini ishlab chiqqanimizda namoyon bo‘ladi. SHuningdek, bitiruv maoakaviy ishimiz natijalari asosida tayyorlaydigan taklif va mulohazalar hamda yakuniy xulosalarimizga zamonaviy ta’lim tizimiga, xususan darslik, o‘quv qo‘llanma hamda rassomlar haqidagi biografik ma’lumotlarga ham ayrim o‘zgartirish va qo‘shimchalar kiritiladi degan umiddamiz.

Malakaviy ishimizning m e t o d o l o g i k  a s o s i n i  Ona Vatanimiz ijtimoiy – iqtisodiy taraqqiyotini belgilovchi davlat xujjatlari, badiiy asarlar, rassomlarning kundalik va esdaliklari, ko‘rgazmalarning kataloglari,  o‘rta umumta’lim maktablari tasviriy san’at fani dasturi, darsliklar, o‘quv va uslubiy qo‘llanmalar, gazeta, jurnal materiallari hamda internet malumotlari tashkil qiladi.
Tadqiqot mavzusini to‘liq yoritib berish maqsadida biz o‘z oldimizga quyidagi m a q s a d   v a   v a z i f a l a r n i ni  oldik:

· Tasviriy san’atga oid ilmiy manbaalarda badiiy asr tahliliga berilgan e’tiborni, unga qo‘yilgan talablarni o‘rganish;

·  O‘zbekiston rangtasvir sanatini siyosiy, ijtimoiy-iqtisodiy rivojlanish bosqichlari asosida muayyan davrlarga ajratgan holda ilmiy taxlil qilish;

· O‘rta umumta’lim maktablari tasviriy san’at o‘quv predmeti dasturini o‘rganish;
· O‘rta umumta’lim maktablari o‘quv darsliklariga kiritilgan rangtasvir asarlari va ularni tahlili bilan yaqindan tanishish;
· Dunyo san’ati tarixida o‘ziga xos o‘chmas iz qoldirgan buyuk  rassomlar va ular tomonidan yaratilgan asarlarni tahlilini o‘rganish;

· Badiiy asarni tahlil qilish yuzasidan muayyan tajribalarni umumlashtirish;
· Olib borgan tadqiqot ishimiz natijalariga asosan badiiy asar tahlili bo‘yicha tavsiyalar ishlab chiqish.
I. bob. O‘rta umumta’lim maktablari tasviriy san’at darslarida san’atni idrok qilish mashg‘ulotlari.

1.1-§. Boshlang‘ich sinflarda san’at asarlarini idrok etishga o‘rgatish darslari mazmuni.

Idrok deb, predmet va hodisalarning ongda, ularning bevosita ta’siri natijasida aks etishiga aytiladi. Atrof - muhitdagi narsa va  hodisalarni idrok qilishni o‘rganishdan boshlanadi. Bilishning hamma boshqa shakllari - esda olib qolish, tafakkur, tasavvur idrok obrazlari asosida quriladi. Bolalar tasviriy faoliyati atrof-muhit, borliqni bilishga asoslanadi. Shuning uchun idrokning rivojlanishi masalasi bolalarni rasm, loy, applikatsiya ishiga o‘rgatish uslubiyatining asosiy muammolaridan biri hisoblanadi.
 

Badiiy obrazning yaratilishi mazmunning yorqin hissiy shaklda berilishiga asos bo‘ladi. Shuning uchun rassomning hayotni idrok qilishi bilishga oid va emotsional tomonlarni birlashtirishi kerak. Bu muammo haqidagi qiziqarli fikrlarni biz O‘rta asr Sharqning mutafakkir-ensiklopedits olimi Abu Nasr al-Forobiyning «Sahovat shahri» risolasidan topishimiz mumkin. «Sezayotgan narsani aql kuchi vositasida bilish, xohish bo‘lsa, shu vosita yordamida etilishayotgan harakat boshqa kuchning dalilidir va bu kuch aql, hissiyot, fikrlash, xulosa qilishni yaratadi. Lekin agar his qilinayotgan jismni sezish vositasi orqali o‘rganishni keltirib chiqarayotgan istak jismoniy va ruhiy ta’sirning dalili bo‘ladi. 1-3-sinflarda tasviriy san’atni o‘qitishda bu uchta eng asosiy faol metodikaning quyidagi uslublaridan foydalaniladi:

· Og‘zaki metodning: suhbat, hikoya, savol-javob, aralash kabi turlaridan;
· Ko‘rgazmali o‘qitish metodining: natura taxlili metodi, namoyish metodi, rasmlar bilan ishlash metodidan;

· Amaliy ishlar metodining: rasm chizish metodikasi, buyum yasash metodi, kompozitsiya ustida ishlash metodi;

      -    San’at asarlari taxlili kabi uslublardan foydalaniladi. 

Bu metod va uslublarning har biridan o‘z o‘rnida, o‘z vaqtida, zaruriy ko‘rgazma va didaktik materiallar asosida foydalana olgan tasviriy san’at o‘qituvchisi albatta o‘z darsini yuksak samardorligiga erisha oladi. 
Lekin, buning uchun o‘qituvchini o‘zi etuk mutaxassis rassom-pedagog bo‘lishi bilan birga, har bir dars uchun etarli o‘quv-didaktik materiallar bazasiga, talablar darajasida tayyorlangan o‘quvchining ish o‘rniga ega bo‘lishi kerak. YAna u 1-3-sinf dasturi bo‘yicha ko‘rgazma materiallar bazasi va natura fondini yilma-yil boyitib borishi lozim. 
Boshlang‘ich sinflarda o‘qitiladigan tasviriy san’at o‘quv predmetining asosiy vazifasi o‘quvchilarni milliy istiqlol g‘oyasi va estetik ruxda tarbiyalash, o‘z Vataniga, xalqiga va o‘lkasiga bo‘lgan muhabbatni, fikrlash qobiliyatini, ko‘rish xotirasini va ijodiy fantaziyasini o‘stirishdan iboratdir.

Uning ta’limiy vazifasi esa - o‘quvchilarni rasm chizishga, qaykallar yasashga va san’at asarlarini badiiy jiqatdan tushunishga o‘rgatishdir.
Shularga ko‘ra Boshlang‘ich sinflarda, ya’ni 1-3 sinflarda tasviriy san’at darslarini: Narsani o‘ziga qarab rasm chizish, narsani o‘ziga qarab haykal ishlash, mavzular bo‘yicha rangtasvir, badiiy-bezak (naqqoshlik) va haykal kompozitsiyalari ustida ishlash, badiiy qurish-yasash, tabiatni va san’atni idrok etish kabi mashg‘ulotlar tashkil qiladi.
Bu mashg‘ulotlarning har biri o‘ziga xos uslub, didaktika va metodik xususiyatlarga ega bo‘lib, ular o‘quvchilarga har tomonlama ijod qilish yo‘llarini o‘rgatadi.
Masalan: Narsani o‘ziga qarab rasm chizish darslarida, eng avvalo o‘quvchilarga borliqni, undagi narsa va predmetlarni turlicha shakli, tuzilishi, rang-tuslari, ularni odamlar qayotidagi zaruriyatlari haqida dastlabki tushunchalar beriladi va ularni rasmlarini realistik tarzda ifodalash malakalari bilan qurollantiriladi.
Boshlang‘ich  1-3 sinflarda juda oddiy buyumlar rasmi chizilsada, bu buyumlar bo‘yicha beriladigan ma’lumotlar va ularni tasvirlash bo‘yicha tushunchalar 1-3 sinf o‘quvchilari uchun juda katta mazmunli, ma’lumotlarni o‘rgatishga loyiq materiallar bo‘ladi.
1-3 sinflarning o‘quv dasturiga kiritilgan mavzular g‘oyat rang-barang bo‘lib, bu darslarda o‘quvchilar umumta’lim xarakteriga ega bo‘lgan va turli sohaga oid bilimlar, tushunchalar,ko‘nikma va malakalarni oladilar.
Bu sinflarda o‘quvchilar turli xil va mazmunga ega bo‘lgan tematik kompozitsiyalar ustida ishlash darslarida manzaralar, tabiatdagi yovvoyi va xonaki qayvonlar, qushlar, tog‘u-toshlar, yil fasllari, bayram va boshqa tantanovor kunlar, xalq qaxramonlari, olimu-daholar, ijodkor xalqning uluq namoyondalari haqida ma’lumotlar oladilar. Olgan tushunchalari asosida ijodiy fantaziyalar yaratadilar.
Ana shu ijodiy fantaziyalar asosida tematik rasmlar, illyustrasiyalar, haykallar, minatyura asarlar, dekarativ kompozitsiyalar, turli mavzular asosida naqsh kompozisiyalarini ishlaydilar. 
To‘g‘ri, 1-3 sinflarda juda yuksak darajadagi, sifatli va saviyali rasmlar chiqmasligi tabiiy, ammo o‘quvchilar tasavvurida bu rasmlar, ya’ni o‘zlari 1-2-3 sinflarda ishlagan rasmlar ular uchun g‘oyat ulkan ijod na’munasidir. Haqiqatda ham endigina maktabga kelgan o‘quvchi o‘zi ishlagan oila mavzusidagi rasmda: otasi, onasi, buvisi, bobosi, opasi, akasi, ukausi-yu singlisi va hatto kuchukchasining rasmini ham chizib, ular oldida mashinalarigacha tasvirlab qo‘yiladi. Bu rasmni ilmiy asosida taxlil qilsangiz XXI asrdagi, mustaqil O‘zbekistonda osiyishta yashayotgan, o‘ziga to‘kis oilani ifoda etilganini ko‘rasiz, bunday fantaziya, ijodiy iste’dod bu o‘quvchini ijodkor bo‘la-olishini ifoda etadi. 
Boshlang‘ich sinflarda tasviriy san’atni o‘qitish ham didaktikani oson, qisqa, asosli va qiziqarli o‘qitish prinsiplariga to‘la amal qiladi. SHunga ko‘ra 1-3 sinflarda ko‘proq vaqtni naqsh chizishga beriladi, naqsh chizish darslari eng avvalo tasvirlash vositalari bilan ishlashni o‘rgatadi. Bu mashg‘ulotlar o‘quvchilarni shakl va rangni topish, chiroyli figuralar yasash, chiroyli narsalarni ko‘rish, narsalarni chiroyli stilizatsiya qilishga o‘rgatishda katta ahamiyat kasb etadi. Xullas, Boshlang‘ich sinflarda tasviriy san’at darslarida o‘quvchilarini 4-sinfdan boshlanadigan hajmli tasvirlashga tayyorlaydi, rasm chizish malakalari shakllantiriladi va rivojlantiriladi. 

 Atrofdagi borliqning rassom tomonidan idrok qilinishi maxsus xususiyatlarga ega. Odatda buyumni idrok qilishda biz ko‘pincha shu narsa bilan tanishishda cheklanamiz, chunki biz uchun undan foydalanish va ko‘rsatma olish asosiysi hisoblanadi. Rassom esa predmetni tasviriy maqsadda hargal idrok qilganida shakl, rang, fazoda joylashishini har tomonlama o‘rganadi. Rus rassomi K.F. YUon “Rassom idrokining o‘ziga xos tomoni shundaki, u diqqat bilan hayotdagi hamma oddiy va oddiy bo‘lmagan, hamma ifodali va bir xil narsalarni ko‘rib, belgilay olishi va o‘z asarida aks ettirishi kerak”- degan edi.
 Bizni o‘rab turgan buyum dunyosi uzoq evolyusiya jarayoni, jamiyat va insonning ijtimoiy-tarixiy tajribasi jarayonida vujudga keldi. Predmetli fazoviy muhit bizning «ikkinchi tabiat» insondan tashqarida, o‘zining butun mazmunini yo‘qotadi. Qadimgi SHarq mutafakkirlari, keyinchalik XVII-XIX asr faylasuflari ham, faqatgina inson hamma narsalarning estetik va jismoniy o‘lchovidir, deb ta’kidlagan edilar. Bolaning hayotida atrofdagi sharoitning muhim ahamiyatga ega ekanligi haqida V.A.Suxomlinskiy ham ta’kidlab o‘tgan.
Qaerda idrok bo‘lmasa, o‘sha erda rohat ham, azob ham bo‘lmaydi. Demak, birinchidan, bizda ikki ko‘rinishda bo‘ladigan idrok bo‘lishi kerak: birinchisi, tashqarida (yuzaga keladi), his-tuyg‘udek, ikkinchisi esa, ichkarida, tasavvur va ong shaklida. Bolalar atrofdagi narsalarga juda ta’sirchan bo‘ladilar, shuning uchun o‘rta umumta’lim maktablarining joylashishi, jihozlanishi katta ahamiyatga ega.
“Har bir inson o‘zgarishlarga qodir, bolada esa bu juda kuchli. Bolalar hayotidan alohida lahzalarni eslatishning o‘zi kifoya: ularning muhiti o‘zgargan vaqtda, atrof-muhit ularda qanchalik katta iz qoldirishi ochiq ko‘rinadi”. (Jaloliddin Devoniy).
Tashqi passivlik natijasida tashqi olam bolaga faol ta’sir qiladi. Ular narsalarning ahamiyati bilan tanishadilar, o‘yinchoqlarni ularning shakli, rang, materialiga diqqatlarini qaratib, bir-biridan farqlaydilar. Yoshi ortgan sari ular qanday qilib jihozlarni har xil qo‘yish mumkinligi va o‘yinchoqlarni joylashtirishni, xona devorlari qanday bezatilganligini farqlay oladilar. Sekin-asta bolalar o‘zlari mashg‘ulotga tayyorlanishda, ovqatlanish uchun stolni tayyorlash, bayramga guruh xonasini kuzatishda ishtirok eta boshlaydilar. Ular endi faqatgina hamma narsadan foydalanmay, balki o’zlari ham kerakli sharoitni yaratishga o‘rganadilar. Bolalarning bu faoliyati kattalarning doimiy yo‘naltirilgan yordami natijasida ularda go‘zallik va foyda haqida tasavvurlarning shakllanishiga olib keladi. Estetik his N.M.Sechenov fikricha, ko‘rish orqali qilinadigan tahlilning natijalari nozikroq va boyroq, shu sababli odam ko‘rishga ko‘proq ishonadi. 
Bunday fikr haqqoniy, lekin yangi ob’yektni idrok qilishda, predmet xususiyatini idrok qilishda, uning natijalariga birgina ko‘z bilan ko‘rish etarli emas. Bolalar psihologiyasida atrofni idrok etish jarayonida his etish va ko‘rishning o‘zaro munosabatlarning rivojlanish muammosi alohida ahamiyat kasb etadi. Bu muammoga V.I.Zinchenko va A.G.Rudskoy kabi olimlarning ilmiy ishlari bag‘ishlangan bo‘lib, ularda bolalarning turli yosh bosqichlarida qo‘l va ko‘zning bilish funksiyalarini o‘rganadilar. Psihologlar (L.A.Venger, N.V.Venger, A.V.Zaporojes, M.I.Lisina va boshqalar) bir qancha analizatorlarning birlashishi tasavvurlarining aniqlashuviga yordam beradi, deb hisoblaydi. 

Dastur - ma’lum bir fanning o‘quv materiallarini o‘z ichiga olgan, uni sistemali o‘qitish imkoniyatini bera oladigan, metodik va nazariy tema-mavzular va ularni mazmuni yoritilgan ilmiy qo‘llanmadir.

Dasturlar maktablarni boshqaruvchilari va o‘quv fanining o‘qituvchilari uchun mo‘ljallanadi. Dastur Davlat o‘quv rejasidagi o‘quv soatlari asosida o‘kitiladigan o‘quv fanini to‘la mazmunini “sistemalik” asosida o‘qitish imkoniyatini bera oladigan davlat hujjati hisoblanadi. 

Dasturni o‘qitiladigan fanning katta-tajribakor, metodist olimlari-fan doktorlari yoki fan nomzodlari, professor yoki dotsentlik ilmiy unvoniga ega bo‘lgan mutaxassislar tomonidan tuziladi. 

Sovetlar davrida O‘zbekiston maktablari Rossiya maktablari uchun tayyorlangan dasturlar asosida faoliyat ko‘rsatar edi. O‘zbekiston mustaqilligini qo‘lga kiritishi bilan o‘z maktablari uchun mahalliy va milliy materiallar asosida yangi dasturlar tuzildi. Ular asosida o‘qitila boshlandi.  

1990 yillardan boshlab R.Hasanov, B.Oripov, X.Egamov, N.Abdullayev, S.Bulatovlar tomonidan bir necha variantdagi dasturlar tuzildi. Lekin bu dasturlar bugungi kunda talabiga javob bera olmaydi. Lekin har bir dasturda o‘qituvchini ixtiyoriga biroz erkinlik beriladi, ya’ni mutaxassis o‘qituvchi o‘z sharoitiga ko‘ra ularni materialini moslashtirib o‘zining ishchi rejasini tuzib oladi. 

Shunga ko‘ra, mutaxassis tasviriy san’at o‘qituvchisi zamon talabidan kelib chiqkan, dasturni maqsad va vazifasidan cheklanmagan holda, o‘z sharoiti va muhitiga ko‘ra ish rejasini tuza oladi. 

Ma’lumki, 70-yillargacha O‘zbekiston maktablari uchun tasviriy san’at darsliklari bo‘lmagan. O‘zbekistonga RSFSR maktablari uchun tayyorlangan ayrim tasviriy san’at o‘quv qo‘llanmalarigina kelib turardi. RSFSR maktablari uchun ham tasviriy san’at darsliklari 1961 yillardan boshlab yaratila boshlandi. 

O‘zbekistonda darslik yaratishga ancha kech kirishildi. 1970 yildan boshlab, O‘zbekistonda tasviriy san’at bo‘yicha dastlabki «Sinash» darsliklar yaratila boshlandi. 1-sinf uchun «Tasviriy san’at» darsligi R.Hasanov va A.Jilsovalar tomonidan 1970 yili nashr etildi. Bu yaxshi natija berdi. 1974 yili R.Hasanov, A.Jilsovalarni 2- sinflar uchun darsligi chiqdi. 1976 yili shu mualliflar 3- sinf darsligini chiqardilar. 1977 yili R.Hasanov, B.Oripov, A.Isoxodjayevlarni 4-sinf uchun «Tasviriy san’at» darsligi nashr etildi. Bu darsliklar qayta-qayta chop etildi. Darsliklar tasviriy san’at darslari samaradorligini oshirishda yaxshi natijalar beradi. Bu darsliklar Qoraqalpoq tilida ham nashr etildi. Darslik dastur asosida sistemali bilim berishni o‘z oldiga vazifa qilib qo‘ygan holda, o‘quvchini o‘zi undan foydalana olishi lozim. Shuningdek tasviriy san’at darsligi asosan amaliy ishlar xarakterida bo‘lgani uchun III-shaxs tilida o‘quvchi uchun tavsiyalar asosida yoziladi. Chunki, darslik o‘qituvchi uchun emas, o‘quvchi uchun yoziladi. Shunga ko‘ra darslik ravon, aniq, hozirgi zamon o‘zbek adabiy tilida bayon etiladi. Darslikni asosan dasturni tuzgan mutaxassislar yozishi kerak. 

Darslik yozish imkoniyati bo‘lmagan holda uning o‘rniga o‘quv qo‘llanmalar ham yaratiladi. O‘quv qo’llanmalar darsliklardan farqli holda, dasturdagi o‘quv mavzularning sistemalilik prinsipini qat’iy holda ushlamaydi. O‘quv qo‘llanmalar II-shaxs tilida yozilib, ularni vazifasi ko‘proq o‘qituvchi vositachiligida o‘quvchiga dastur talabidagi bilim va malakani bera olishi zurur. Shunga ko‘ra o‘quv qo’llanmalar ko‘proq metodik xarakterga ega bo‘lib qoladi. O‘zbekiston maktablari uchun R.Hasanov va X.Egamovlarni I-II-III va IV sinflar uchun bir qator o‘quv qo‘llanmalar chop etildi. Ma’lumki, o‘quv-metodik qo’llanmalar yaratilishi O‘zbekistonda 30 yillardan G‘.Ikramov tomonidan nashr etilishi bilan boshlanadi. O‘quv qo’llanmalar ham dasturlar asosida yoziladi. Ammo uni darslikdan farqi dasturdagi «sistemalilik» prinsipiga amal qilinmaydi. Shu boisdan o‘quv qo‘llanmalar fan mazmuni to‘la yoki uning biron qismi bo‘yicha ham yozilishi mumkin. Shuningdek, uning ko‘proq II shaxs tilidan ifoda etiladi. 

Tasviriy san’at bo‘yicha: R.Hasanovning «Narsani o‘ziga qarab rasm chizish» T.1969 y.

K.Qosimovning «Naqqoshlik» (Tosh. 1982 y.) O.K.Opuxtinni «Tasviriy san’at haqida suhbatlar». Metodik qo‘llanmalar esa asosan o‘qituvchilar uchun yozilib, unda dars va mashg‘ulotlarni olib borish uslublari ifoda etiladi. Bunday qo’llanmalar: R.Hasanov. Boshlang‘ich sinflarda naqsh chizish metodikasi. (T. 1972 y.) kabi ko‘plab metodik adabiyotlar nashr etilgan. Ularning hammasi Respublika tasviriy san’atni o‘qitish samaradorligini oshirishda benihoyat ahamiyatga ega bo‘lib kelmoqda. 

R.Hasanovning metodik qo’llanmalarida maktab tasviriy san’ati mashg‘ulotlarini tashkil etishdan boshlab, ularni muntazam holda takomillashtirib borishni ilmiy asoslari ko‘rsatib beriladi. Bunda o‘quvchilar qiziqishini oshirishdan boshlab, darslarning har bir etapini rivojlantirishi, o‘stirish va takomillashtirib borish imkoniyatlari, yo‘l-yo‘riqlari va uslubiy yo‘nalishlari ilmiy jihatdan tahlil qilib beriladi. 

B.Oripovning metodik qo‘llanmalarida esa kabinet sistemasining darslar samaradorligidagi o‘rni, rolidan boshlanib, didaktikani predmetlararo bog‘lanish sistemasi, darsda olib boriladigan tarbiyaviy tadbirlar, darsga va fanga bo‘lgan o‘quvchilar qiziqishi, ularga berilayotgan bilim va malakalarni muntazam bo‘lishining eng samarali omillari haqida bahs yuritiladi. 

R.Hasanav va B.Oripovlar tasviriy san’atni o‘kitilishidagi eng muhim muammolar va masalalarni turli nuqtai nazaridan taxlil etib beradilar. Ularning metodik qo‘llanmalarida va ilmiy-metodik tavsiyanoma, maqolalarida o‘quvchilar bilimini baholash, tasviriy san’atni 45 minutli dars mashg‘ulotlarini tashkil etish, o‘tkazish, ularni sistemali takomillashtirib borish asosida dars va mashg‘ulotlar, ularda o‘quvchilarga berilayotgan bilim va malakalarini  samaradorligiga erishishning eng zamonaviy uslublari, mohiyati va mazmuni ish tajribalar, ilmiy tadqiqotlar xarakterida asoslab beriladi. 

O‘tgan asrning 60 yillarida o‘zbek grafik rassomlari milliy tasviriy san’atning badiiy an’analarini davom ettirib, yuksak badiiy saviyadagi asarlarni yaratgandilar. Shunday rassomlardan biri I.Ikromovdir. Iskandar Ikromov tomonidan A.Navoiyning  “Lirika” nomli to‘rt jildlik she’rlar to‘plamiga ishlangan rasmlar rassom ijodining gultoji hisoblanadi. Bu ish 1960 yilda Toshkentda Markaziy Osiyo Rassomlarining xududiy konferensiyasi munosabati bilan ochilgan ko‘rgazmada e’tirof etilib, yuksak taqdirlangan. Kitobning muqova jildi nihoyatda orginal va betakror bo‘lib chiqqan. Undagi tovus  tasviri asarga mos lirik xususiyat kasb etadi. Muqova yuzasidagi grafik belgilarining bir tekisligi, tovus tasvirining nafis ranglar bilan ifodalanganligi, qushning orqa tomonidagi havorang bo‘yoqlar bilan berilgan gul shakli shuningdek, qizil rangda yozilgan kitob nomi ishning yuqori badiiy saviyasini ta’minlagan.

1.2-§. IV-VII sinflarda tasviriy san’at asarlarini o‘rganish darslarining mazmuni.

O‘rgatish metodlari - pedagogikada qabul qilingan ta’rifga ko‘ra, qo‘yilgan masalani echish uchun tanlangan yagona yo‘l sifatida ta’riflanadi. 
Ko‘rgazmali metod va o‘rgatish usullari, kuzatish metodi tasviriy faoliyatga o‘rgatish tizimining umumiy asosini tashkil qiladi. Chunki u atrof-muhitni o‘rganishda, bilish hamda uni aks ettirishda muhim omil sifatida xizmat qiladi. Bolalarda qanchalik kuzatish, atrof-olam ko‘rinishi bilan aloqa o‘rnatish, umumiylik va yakkalikni ajratish malakasi rivojlangan bo‘lsa, shunchalik bolalar ijodiy qobiliyatininng rivojlanishi bog‘liq bo‘ladi. Lekin kuzatishning o‘zi ko‘rganni tasvirlab berishga to‘la imkon bermaydi. Bolalarni tasviriylikning muhim usullariga, turli tasviriy materiallardan foydalanish yo‘llariga o‘rgatish zarur.
Ko‘rgazmali metod va o‘rgatish usullariga naturadan, rasm reproduksiyalaridan, namunadan, boshqa ko‘rgazmali qo‘llanmalardan foydalanish, alohida predmetlarni ko‘rib chiqish, o‘qituvchi tomonidan tasviriy usullarini ko‘rsatib berish, o‘quvchilarning bajargan ishlarini mashg‘ulot yakunida ko‘rsatish, ularni baholash kiradi.
Tasviriy san’at darslarining muvafaqiyati ko‘p jihatdan bolalarni fanga bo‘lgan qiziqishlarini shakllantirish va doimiy ravishda uni oshirib borishga bog‘liq. Fanga qiziqishi bo‘lmagan boladan yaxshi natija kutib bo‘lmaydi. SHuningdek o‘quvchi darsdan bironta natijani ongli ravishda olganida hamda unga ega bo‘lishga ishonch hosil qilgandagina fanga qiziqish paydo bo‘ladi.
Tasviriy san’atda o‘quvchilarning qiziqishlarini oshirishning bir qator yo‘llari mavjud: 

· san’atning mohiyatini bolalar ongiga sindirish;

· mashhur san’at namoyondalrining hayoti va ijodi yuzasidan suhbatlar o‘tkazish filmlar namoyish etish albomlar tayyorlash;

· ozgina bo‘lasada bolalarni erishgan yutuqlarini qayd qilish va rag‘batlantirish ularning ibrotomuz  ishlarini sinfdagi barcha o‘quvchilarga namoyon etish;

· qiziqarli bo‘gan san’at asarlari haqida suhbat va munozaralar o’tkazish;

· har bir darsda o‘qituvchi bolalarga yangi bilim, tushuncha va malakalar berishi;
· tasviriy san’at darslarini o‘yin, musobaqa tarzida tashkil etish (viktorina krasvord, chaynvord echish);

· bolalarni yirik muzey va ko‘rgazmalarga olib borish;

· mashhur san’atkorlar bilan uchrashuvlar o‘tkazish va boshqalar.

O‘quvchilarni tasviriy san’atga bo‘lgan qiziqishini oshirishda ko‘rgazmali materiallardan ken foydalanish ham katta samara beradi. Bunda san’at asarlari reproduksiyalarini ko‘rsatish o‘quvchilarning fanga bo‘lgan qiziqishini yanda orttiradi. Reproduksiyalarni bolalarga shunchaki kursatish, uning mazmunini tahlil qilish bilan chegaralanib qolmay asarning yaratilish tarixi, asar haqida yirik rassomlar va san’atshunos olimlarning aytgan fikrlarini o‘quvchilarga yetkazish  muhumdir. Avvalo kursatiladigan asarlar  mazmuni va yaratilishi tarixiga kura qiziqarli bo‘lishi maqsadga muvofiqdir. Masalan taxlil qilinadigan badiiy asarlar qatoriga rus rassomlari I. E. Repinning “Ivan Grozniy va uning o‘g‘li Ivan”, N. N. Geening “Pyotr I shahzoda Aleksey Petrovichni so‘roq qilmoqda”, V. Perovning “Ovchilar manzilgohda”, Leonardo  Do Vinchining “Mona Liza”, (Jakonda) kabilarni  kiritish mumkin va ushub asarlar haqida kenroq tushunchalar berish maqsadga muvofiq hisoblanadi.
Maktab ta’limi didaktikasiga asos solgan Chex pedagogi Yan Amons Komenskiy (1592-1670 y.) o‘zining «Buyuk didaktika» asari bilan, maktab o‘quv fanlarini o‘qitishning o‘nlab didaktik prinsiplarini ham asoslab beradi. Bugungi umumiy ta’lim maktablarining ta’lim-tarbiya jarayonida har bir o‘quv fani o‘zining oldiga qo‘ygan maqsadi, vazifasi va ta’lim mazmuniga ko‘ra o‘qitishning o‘ziga mos didaktik prinrsiplaridan foydalana oladilar.
Shuningdek, maktab tasviriy san’ati o‘quv predmeti bo‘yicha ta’lim-tarbiya berishda qator eng samarali didaktik prinsiplardan foydalanish yo‘llari bo‘yicha N.Rostovsev, V.Kuzin, R.Xasanov, B.Oripov, A. Sulaymonov kabi tasviriy san’atni o‘qitish metodikasi bilan shug‘ullanib kelayotgan pedagog olimlar o‘zlarining metodik va didaktik tavsiyalarini berganlar. Ular maktab tasviriy san’atini o‘qitishda maktab didaktikasining: 
ilmiylik, izchillik, tarbiyaviylik, ko‘qrgazmalilik sistemalilik, nazariyot bilan amaliyotni birligi, o‘quvchilarni yoshiga va bilimiga ko‘ra o‘qitish, va o‘quvchilar bilimini ongli, aktiv, ijodkorlik ruxida bo‘lishi kabi didaktik prinsiplarga amal qilinishini turli tomonlarini ko‘rsatib o‘tganlar.
So‘nggi yillarda maktab o‘quv fanlarining o‘quv dasturlarini takomillashuvi va jamiyatimiz taraqqiyotini jadal rivojlanishi maktab o‘quv fanlari qatori tasviriy san’at darslarini ham takomillashtirish zarurligini ko‘rsatmoqda. 
Buning uchun maktab tasviriy san’atini o‘qitish bo‘yicha didaktik materiallarni sifati va saviyasini ko‘tarish, ulardan foydalanishni sistemali yo‘lga qo‘yish talab qilinadi. 
Ma’lumki, maktab tasviriy san’atini o‘qitishda zarur bo‘ladigan didaktik materiallar boshqa o‘quv fanlariga ko‘ra ancha qiyinlik qiladi.
O‘rta umumta’lim maktablarining tasviriy san’at darslarida san’atni idrok qilish mashg‘ulotlari.  O‘rta umumta’lim maktablarining boshlang‘ich sinflarida o‘quvchilarning yosh xususiyatlarini inobatga olgan holda san’atni idrok qilish darslari rejalashtirilmaydi. Chunki, boshlang‘ich sinf o‘quvchisi uchun 45 daqiqa davomida biror bir asar yoki davrni taxlil qilish zerikarli bo‘ladi va ular uchun murakkab hisoblanadi. Shuni inobatga olgan holda asosan 4 sinfdan boshlab san’atni idrok qilish mashg‘ulotlari boshlanadi. Jumladan, 4 sinfning 1-choragida 1-soatida “Tasviriy san’at turlari” rangtasvir mavzusida suhbat darsi o‘tkaziladi. Unda asosan o‘quvchilar tasviriy san’atning rangtasvir janri bilan yaqindan tanishish imkoniyatiga ega bo‘ladilar. 4 sinfning IV-choragining 34-soatida  esa “Ko‘rgazma ” haqida suhbat mashg‘uloti olib boriladi. Unda o‘quvchilar ko‘rgazma bilan umumiy tanishish imkoniyatiga ega bo‘ladilar. SHu bilan 45 sinfdagi tasviriy san’atni idrok qilish mashg‘ulotlariga yakun yasaladi. 


Yuqoridagilardan ko‘rinib turibdiki 5 sinfga qadar o‘quvchi-yoshlar tasviriy san’at asarlari bilan juda ham kam tanishish imkoniyatiga ega bo‘ladilar. Natijada o‘quvchi-yoshlar tasviriy san’atning nazariy asoslari yuzasidan kerakli bilimlarni egallamasdan qolib ketadilar. Bizningcha esa bu  kamlikchilikni bartaraf qilish bilan tasviriy san’at darslari samaradorligini oshirish mumkin. Buni rivojlangan davlatlar tajribalaridan ham ko‘rib chiqish mumkin. Yevropadan Gollandiyada, Osiyodan Yaponiyada ham birinchi sinfdan boshlab o‘n birinchi sinfga qadar haftasiga ikki soatdan tasviriy san’at darslari o‘tiladi hamda boshlang‘ich sinflardan boshlab o‘quvchi-yoshlar san’at asarlari bilan yaqindan tanishtiriladi. Ularni idrok qilishni o‘rganadilar.  


5 sinfning III-choragi 17-soatida “Rangtasvirda natyurmort janrida yaratilgan asarlarni badiiy idrok etish” va IV-choragi 27-soatida  “Tasviriy san’at portret janrida  yaratilgan asarlarni badiiy idrok etish” mashg‘ulotlari rejalashtirilgan. Ushbu mavzularga oid badiiy asarlarni ro‘yxati berilmagan, badiiy asar taxlili esa juda ham uchraydi. borlari esa to‘liq ilmiy taxlil qilinmagan, ayrim asarlarni o‘rganish uchun berilgan nazorat savollari ham yuzaki bo‘lib qolgan. Qolaversa, 5 sinfda 4 ta chorak bo‘lgani holda, undan atiga ikkitasidagina badiiy asarlarni idrok qilish ko‘zda tutilgan holos.  


6 sinfning I-choragi 1-soatida  “O‘rta asrlar tasviriy san’atida usul va o‘ynalishlar” haqida suhbat mashg‘ulotlari belgilangan. Biroq, shu bilan san’atni idrok qilish mashg‘ulotlari tugaydi. Nahotki, oltinchi sinfda bir soat badiiy asar taxlil qilinsa? Boshlang‘ich sinfda o‘quvchilarni yosh desak, oltinchi sinfda nima uchun o‘quchilarga ko‘proq badiiy asarni  taxlil qilib berish mumkin bo‘lmasa! O‘quvchilarni badiiy asarlar bilan tanishtirish evaziga ularni badiiy didi, saviyasini, estetik qarashlarini o‘stiriladi. Amaliy ko‘nikma va malakalar nazariy bilimlar hisobiga boyitiladi.   


O‘rta umumta’lim maktablarinig ettinchi sinfidan keyin tasviriy san’at darslari o‘tilmaydi. Demak, o‘quvchilar uchun badiiy asarlarni o‘rganish uchun berilgan  oxirgi imkoniyat hisoblanadi. Shunidan ham 7 sinfning birinchi va ikkinchi choraklarida bir soatdan badiiy idrok etish mashg‘ulotlari rejalashtirilgan holos. Jumladan, birinchi chorakning birinchi soatida  “Tasviriy san’atda oqim va o‘ynalishlar”. “Imresionizm va postimpresionizm o‘ynalishlarini badiiy idrok etish”,  ikkinchi choragining o‘ninchi soatida  esa “O‘zbekiston amaliy san’at haqida suhbat” darslari o‘tiladi. 


O‘quvchi – yoshlar bir soat davomida san’at tarixida eng dolzarb masala bo‘lgan oqim va yo‘nalishlar haqida, bu sohada ijod qilgan etuk rassomlar, ularning asarlari yuzasidan kerakli bilimni olish masalasi u yoqda tursin, oqim yoki yo‘nalish nima ekanligini ham tushunib etmaslaridan oldin mashg‘ulot yakunlanadi. Buni ustiga mavzuni davomiga “Impressionizm va postimpressionizm yo‘nalishlarini badiiy idrok etish” deb qo‘shimcha qilib qo‘yilgan.  


Eng achinarli holat esa  ettinchi sinfning ikkinchi choragi o‘ninchi soatida  bo‘aladi desak mubolag‘a bo‘lmasa kerak. Chunki, bu soatda “O‘zbekiston amaliy san’at haqida suhbat” darslari o‘tiladi. Bir tasavvur qilaylik, o‘qituvchi amaliy san’atni qaysi turi haqida o‘quvchilar bilan suhbatlashadi. Naqqoshlik, ganchkorlik, yog‘och o‘ymakorligi, gilamdo‘zlik, zardo‘zlik, do‘ppido‘zlik, kashtachilik, misgarlik, kulolchilik, chinnisozlik, sangtaroshlik, pichoqchilik va shu kabi turlarini sanab o‘tib, ularni o‘ziga xos tomonlari bilan o‘quvchilarni tanishtirmasidan 45 daqiqa o‘tib bo‘ladi. Amaliy san’at turlarini kelib chiqish tarixi, uni hozirgi kundagi ahvoli, milliyligi bilan o‘quvchilar qachon tanishish imkoniyatiga ega bo‘ladilar.


Yuqoridagilarni inobatga olgan holda o‘rta umumta’lim maktablari tasviriy san’at dasturlariga jiddiy o‘zgartirishlar kiritish zarur. Qolaversa, boshlang‘ich sinfdan boshlab bitiruvchi sinflargacha haftasiga ikki soatdan tasviriy san’at darslari o‘qitilsa maqsadga muvofiq bo‘ladi. O’quvchi-yoshlarlarni tasviriy san’at mashg‘ulotlarining nazariy asoslari bilan yaqindan tanishtirish, badiiy asarlarni o‘qiy olish darajasida tarbiyalash millatimiz kelajagi, davlatimiz ravnaqi yo‘lidagi  ulkan qadam bo‘ladi.   

1.3-§. Tasviriy san’at haqida suhbat
Tasviriy san’atning ifodaviy vositalari va ifodaviy tilini tushunish va undan tasviriy ifodaviy faoliyatda o‘rinli foydalanish muhim ahamiyatga ega. 

Tasviriy san’atning ifodaviy tili sifatida kompozitsiya, chiziq, dog‘, rang, hajm, shakl, fazo, faktura tushunchalari, taniqli yirik musavvirlar asarlarining tahlili egallaydi va ular rangtasvir, grafika, haykaltaroshlik, san’atshunoslik asoslari bo‘limlari orqali amalga oshiriladi.

Tasviriy san’atning ifodaviy vositalari sifatida rangtasvirda rang, surtma, chiziq, rang dog‘lari, rangdor va yorug‘lik kontrastlari, grafikada esa, chiziq, shtrix, kontur, tus, oq-qora dog‘lardan foydalaniladi. Tabiatda har bir buyum va narsalar o‘z rangiga ega. Bu ranglarda yorug‘-soyalar juda katta o‘rin tutadi.

Rangtasvir ifoda vositalari. Rang havoning holati, fazodagi joylashuvi, boshqa rang tuslari ta’sirida o‘zgarishi mumkin. Borliqning haqiqiy go‘zallik boyligi - rang hisoblanadi.

Rassom turli-tumanlik kayfiyatini, rangdorlik his-tuyg‘usi, bo‘yoqlar birikmasi, iliq va sovuq ranglar monandligi orqali ifodalaydi va asarlarida shodlik tuyg‘isi, umid-orzular, xavotirlik. qayg‘u-g‘amginlik kabi insoniy hissiyotlami ochib beradi. 

Rangtasvir asari yaratishda rang surtmalari ifoda vositasi sifatida qo‘llaniladi. Rassomlar rangtasvirda rang surtmalarining turli shakllaridan foydalanadilar. Bu surtmalar rassomning ish uslubini belgilab beradi. Mashhur rassom Van Gog “San-Maridagi dengiz” asarini yaratishda rang surtmalarini o‘rinli qo‘llaganini ko‘rishimiz mumkin.

O‘zbekistonlik rassomlar rang surtmalaridan tasviriy san’atning ifodaviy vositasi sifatida manzara, naturmort janrlarida ham mahorat bi lan ijod qilganlar. Musavvirlar M.Nabiyevning “Amir Temur portreti”, R.Ahmedovning “Yoz ne’matlari” mavzuyida ishlangan asarlarida rang surtmalari o‘rinli qo‘llanilgan.

Tasviriy san’atning rangtasvir turining asosi ranglar hisoblanadi. Rangtasvirda asaming emotsional ta’sir kuchini oshirish maqsadida uning mazmun va mohiyatidan kelib chiqqan holda, ranglaming issiq va sovuq turlaridan foydalaniladi.

Issiq va sovuq gammadagi ranglar ko‘proq manzara janrida qo‘llaniladi. Quyoshning botishi, issiq kun, yoz, kuz mavzulari issiq ranglarda tasvirlansa, qish, qor, ayozli kun manzaralari sovuq ranglarda tasvirlanadi.

Manzara janrida O‘.Tansiqboyevning “Angren-Qo‘qon tog‘ yo‘li” nomli asarini misol tariqasida keltirish mumkin. Portret janrida rassom R.CHorievning “Keksa” portreti sovuq ranglar ustuvorligida ishlangan.

Rangtasvir san’atining mashhur vakillaridan Leonardo da Vinchi, Rafael Santi, Rembrandt, Karl Bryullov, Anri Matiss, Albrext Dyurer, O‘zbekistonlik rangtasvir ustalaridan O‘rol Tansiqboyev, Abdulhaq Abdullayev, Rahim Ahmedov, Malik Nabiyev, Ro‘zi Choriyev, Javlon Umarbekov, Bahodir Jalolov, Alisher Mirzayev, Akmal Ikromjonov, Akmal Nur va boshqa bir qancha rassomlami aytish mumkin.

Rangtasvir asarlarini yaratishda chiziq va rang dog‘lari ham ifoda vositasi sifatida foydalaniladi. Tushunarli bo‘lishi uchun bunga izoh berib o’tamiz.

Chiziq - asarda biron-bir narsaning tashqi ko‘rinishini bo‘yoqlar bilan tasvirlangan konturi bo‘lsa, dog‘ esa, biron-bir narsaning rangli silueti, tusli tasviri hisoblanadi. I.SHishkinning “Ayozli shimol”, Sh.Abdurashidovning “Guljahon” nomli asarlari shular jumlasidan.

Rangtasvirda ifodaviy vosita sifatida rangdor va yorug‘lik kontrastlaridan ham foydalaniladi. Bunday jarayon mashhur rassom A. Kuindjining “Qayinzor” asarida dog‘ keskin och va to‘q munosabatlar orqali ifodalangan. O‘zbekistonlik rassomlar asarlarida ham bunday ifodaviy vositalarda bajarilgan ishlami ko‘rish mumkin, masalan, A.Mo‘minov “Chorvoq kuylari”, A.Mirzayev “Poshkurtli chevarlar” va boshqalar.

Rangtasvirda ifodaviy vosita sifatida rangdor va yorug‘lik kontrastlari-
dan ham foydalaniladi. Bunday jarayon mashhur rassom A. Kuindjining
«Qayinzor» asarida dog* keskin och va to‘q munosabatlar orqali ifodalan-
gan. O‘zbekistonlik rassomlar asarlarida ham bunday ifodaviy vositalarda
bajarilgan ishlarni ko‘rish mumkin, masalan, A.Mo*minov «Chorvoq kuy-
lari», A.Mirzayev «Poshkurtli chevarlar» va boshqalar.

A. Kuindji. «Qayinzor» A. Mo ‘minov. «Chorvoq kuylari»

A.Mo’minov “Chorvoq kuylari”
Ne’mat Kuziboevning “Kuz” asariga sharx berib o‘tamiz. Tabiatning nozik kuychisi Ne’mat Kuziboyev hami​sha tabiat qo‘ynida ijod etishni xush ko‘rgan. Shu bois bo‘lsa kerak, u ko‘plab asarlarida zaminimiz go‘zalliklarini o‘z asarlariga ko‘chirgan. Rassom “Kuz” asarini Toshkentdan u qadar olis bo‘lmagan Oqtosh maskanida ishlagan. Kuzning ko‘rkam tarovatini ayni engil va orombaxsh shabada og‘ushida, daraxtlar bag‘rida chizgan. Oltinrang teraklar engil bosh eggan, bo‘yoqlar jonlanadi. Suv nchishga kelgan otlar kompozitsiya markazini belgilaydi. Onasini emishga talpingan toychoq jonli tabiat bilan uyg‘un. Olisdagi tog’larni xarir bulut bosgan. 

Ne’mat Qo‘ziboyev. Kuz. 1998.

Rassom xar bir detalni ko‘chirib ishlamasdan ayni kerakli qismiga urg‘u berganlngi e’tiborga molik. Ranglarning esa juda ko‘plab tovlanishlarini topishga xarakat qilgan. Xolst yuzasida manzarani juda qiziqarli topa olishi musavvirning didi naqadar nozikligidan dalolat beradi. Hatto holst yuzida mo‘yqalam izlari ham bilinib turishi aslida asarga ko‘rk bag‘ishlab, ta​biatning jonli holatini ifodalaydi. Rassom “Kuz asari orqali tabiat go‘zalligining sirli holatlarini, ajib manzaralarini o‘z tasavvurlari orqali boyitib tomoshabin ko‘ngliga havola etadi. Rassom ranglarni nozik his etish orqali kishi ko‘ngliga ko‘tarinkilik baxsh etadi. 
Ne’mat Qo‘ziboyev o‘zining betakror manzara asarlari orqali maktab yaratgan ijodkordir. Xozir ham ko‘plab rassomlar Ne’mat akani o‘z ustozlari deb bilishadi. 
Portret ustasi Abdulxaq Abdullayev 1998 yilda “El- yurt xurmati” ordeniga sazovor bo‘ldi.  Abdulxaq Abdullayevning “OYBEK PORTRETI” asariga sharx berib o‘tamiz. 

Xazrati Inson kiyofasini rangli chizgilari bilan tasviriy san’atga manguga muxrlagan portret ustasi Abdulxaq Abdullayev yurtimizning ko‘plab mashhur shaxslari qatori yozuvchi Oybek portretini ham zur mahorat bilan yaratgan. 

60x45 o‘lchamdan iborat bo‘lgan bu asar 1950 yilda yaratilgan bo‘lib, O‘zbekistan xalqlari tarixi muzeyi tomonidan sotib olingan.
“Men xech qachon yozuvchi Oybekni ko‘rmaganman, deb yozgan edi tomoshabinlardan biri, - lekin mana endi ko‘rib turibman - qat’iy, keng, aqlli peshona, katta jozibador kuzlar, lablarning qattiq (liniyasi) holati, aqlli yuzlarda ijodiy tafakkur aks etgan. Bilmadim, yozuvchi haqiqatan ham hayotda shundaymikin, le​kin men Abdulxaq Abdullayevning yozuvchi Oybek portretida adibni shunday tasavvur qildim.

Issiq va sovuq gammadagi ranglar ko‘proq manzara janrida qo‘llaniladi.
Quyoshning botishi, issiq kun, yoz, kuz mavzulari issiq ranglarda tasyir-
lansa, qish, gor, ayozli kun manzaralari sovuq ranglarda tasvirlanadi.

Manzara janrida O°.Tansigboyevning «Angren—Qo‘qon tog* yo‘li»
nomli asarini misol tarigasida keltirish mumkin. Portret janrida rassom
R.Choriyevning «Keksa» portreti sovuq ranglar ustuvorligida ishlangan.

Rangtasvir san’atining mashhur vakillaridan Leonardo da Vinchi,
Rafael Santi, Rembrandt, Karl Bryullov, Anri Matiss, Albrext Dyurer,
o‘zbekistonlik rangtasvir ustalaridan O‘rol Tansigboyev, Abdulhaq Abdul-
layev, Rahim Ahmedov, Malik Nabiyev, Ro‘zi Choriyev, Javlon Umar-
bekov, Bahodir Jalolov, Alisher Mirzayev, Akmal Ikromjonov, Akmal Nur
va boshqa bir gancha rassomlarni aytish mumkin.

Rangtasvir asarlarini yaratishda chiziq va rang dog‘lari ham ifoda
vositasi sifatida foydalaniladi. Tushunarli bo‘lishi uchun bunga izoh berib
o‘tamiz,

Chiziq — asarda biron-bir narsaning tashqi ko‘rinishini bo‘yoglar bilan
tasvirlangan konturi bo‘Isa, dog* esa, biron-bir narsaning rangli silueti, tusli
tasviri hisoblanadi. I.Shishkinning «Ayozli shimol», Sh.Abdurashidovning
«Guljahdy» nomli asarlari shular jumlasidan,

Abdulxaq Abdullayevning “OYBEK PORTRETI”
II-bob. Badiiy asarni taxlili qilish masalasi.

2.1-§. San’at asarlarini tushunish va tahlil qilishga o‘rgatish. 
San’at asarlarini o‘rganish va o‘quvchilarga o‘rgatish maktab tasviriy san’at predmetining bosh vazifalaridan hisoblanadi. Chunki, adabiyot fani adabiy-badiiy asarlarni o‘qib tushunishni o‘rgatganidek, tasviriy san’at o‘quv predmeti ham san’at asarini ko‘rish va uni tushunish, tahlil qilishni maktab o‘quvchisiga o‘rgatadi. Ularni har ikkalasida ham mavzu, syujet, g‘oya, badiiy uslub, obrazlar, personajlar bo‘lib, asardagi davr, voqea o‘z ifodasini topgan bo‘ladi. Maktabdagi barcha o‘kuv fanlarini o‘qitish jarayonida tasviriy san’at asarlaridan foydalanadilar. Ammo, bironta fan o‘qituvchisi san’at asarini yaratilishi, undagi mavzu, syujet, g‘oya, badiiylik, ifodaviylik kompozitsiya qonuniyatlari haqida kerakli ma’lumotlarni bera olmaydi. Shu boisdan bu rasmlarni qaysi darsda o‘tilishidan qat’iy nazar, bu asarlarni tasviriy san’at o‘qituvchisining o‘zi qaytadan tahlil qilib borishiga to‘g‘ri keladi. 

O‘rta umumta’lim maktablari tasviriy san’at darslarida o‘qituvchi tasviriy san’at tur va san’at janrlarini tahlili jarayonida asosiy e’tiborini badiiy asar g‘oyasiga, rassomning o‘ziga xos uslubiga qaratadi. Badiiy asarlarini taxlil qilishda muayan tizim va tartib bo‘lishi kerak. Shunga ko‘ra san’at asarlarini tahlil etishda pedagogika fanlari nomzodi, dotsent Badirjon Nuriddinovich Oripov quyidagilarga e’tibor qaraitishni tavsiya qiladi:
 

1. Asar muallifi haqida ma’lumot beriladi; 

2. Asar mavzusi bo‘yicha suhbat, asar mavzuga, uning syujeti va g‘oyasiga javob bera olishiga;
3. Asar g‘oyasida rassom o‘zi tasvirlagan syujet asosida qanday masalani, muammoni ko‘tarib chiqqanligi;

4. Asar syujeti - bu asarda tasavvur etilgan ob’yekt, voqea-hodisa, undagi narsalar, manzara, odamlar va hayvonot dunyosi yoki boshqalar haqida  ilmiy ma’lumot beriladi;

5. Asar yaratilishidagi badiiylik, badiiy uslub, ijodkorning bilimi va iste’dodi, malakasi haqida tushuncha beriladi;

6. Asarning yaratilishida rassom tomonidan olib borilgan tadqiqot ishlari, material to‘plashi, umumlashtirishi, bajargan qoralama, xomaki tasvir, etyudlari  haqida ma’lumot beriladi;

7. Asarning taqdiri - ya’ni asarni bugungi kundagi ahvoli, saqlayotgan joyi, uning qaysi ko‘rgazmalarda namoyish etilgani haqida suhbat boradi. 
Darhaqiqat B. Oripovning bildirgan tavsiyalariga amal qilish tasviriy san’at darslari samaradorligni oshiradi. Biroq, ustozning tavsiyalariga ayrim qo‘shimchalarni kiritish ham maqsadga muvofiq bo‘ladi degan fikrdamiz. Jumladan, asardagi zamonaviylik, milliylik, qaysi oqim va yo‘nalishga mansubligi hamda shu mavzudagi boshqa rassomlar tomonidan yaratilgan asarlar haqida ham o‘quvchilarga kerakli ma’lumotlar berilsa yanada yaxshi bo‘lar edi. 
San’at asarini bunday tahlili uchun maktab o‘qituvchisi  asarni yaxshi tushunishi va uni boshqalarga tushuntira olishni bilishi zarur. O‘rta umumta’lim maktablarida malakali rassom-pedagoglarni etishmasligi oqibatida san’at asarlarini tahlil etilmaydi. Tahlil etilsa ham noto‘g‘ri, to‘la bo‘lmagan holda tahlil etiladi. 

Xullas, tasviriy san’at asarini o‘quvchi-yoshlarga yaxshi o‘rgatilmasligi, badiiy asarlar haqida to‘liq ilmiy ma’lumotlarni berilmasligi  rangtasvir san’atini xalq orasiga olib kirishiga qiyinchiliklar tug‘dirmoqda. Natijada esa  xalqning umumiy dunyoqarashi, ma’naviy olami qashshoqligicha qolib ketish xavfi ortib boradi. Hozirgacha o‘zbek xonadonida san’at asarlari juda ham kam uchraydi. Buning asosiy sababi o‘rta umumta’lim maktablarida o‘qituvchilar tomonidan san’at asarlarni idrok qilish va o‘qiy bilish etarli darajada amalga oshirilmayotgani hisoblanadi. 

Darhaqiqat, tibbiyot xodimini hatosi tezda ko‘zga tashlanadi, shuning uchun hamma buni dildan qattiq xis qiladi-yu tezda ko‘zga tashlanmaydigan, biroq millatni inqirozga olib kelishi mumkin bo‘lgan o‘qituvchining xatosiga esa e’tibor berilmaydi. Bizningcha boshlang‘ich sinf o‘qituvchisi o‘quvchiga o‘qish va yozishni qanchalik qunt bilan o‘rgatsa, tasviriy san’at o‘qituvchisi ham bor diqqat-e’tiborini o‘quvchilarga iloji boricha ko‘proq badiiy asar haqida to‘liq ilmiy ma’lumotlarni berishga qaratishi zarur! 

Shunga ko‘ra maktabdagi tasviriy san’at kabineti tashkil qilinadi va unga san’at asarlarining reproduksiyalari qo‘yiladi va ulardan ko‘rgazmalar tashkil etiladi. Hozirgi axborot texnologiyalari asrida esa deyarli barcha o‘rta umumta’lim maktablari kompyuter bilan jihozlanganligini inobatga oladigan bo‘lsak,  bu ish bir muncha osonlashgan desak hato bo‘lmasa kerak. Chunki, rassomlar hayti va ijodiga bag‘ishlangan internet ma’lumotlari, bidiiy asarlarning qisqa bo‘lsa ham taxliliga oid ilmiy manbaalarni topish mumkin. SHularni inobatga olgan holda har bir tasviriy san’at o‘qituvchisi san’at asarlarini idrok qilishga kerakli bo‘lgan qo‘shimcha ma’lumotlarga ega va ulardan oqilona foydalanish esa ularning o‘z ustida ishlariga bog‘liq  desak to‘g‘ri bo‘ladi.  

2.2-§. Muayyan  bir tarixiy davr, oqim va yo‘nalishlar asosida badiiy asar taxlil qilish.
XIX asr o‘rtalaridan jahon san’atida yangi oqim va yo’nalishlar paydo bo'la boshladi. Shunday oqimlardan dastlabkisi impressionizm edi. Impressionizm iborasining muomalaga kirishiga fransuz rassomi Klod Monening ko‘rgazmaga qo'yilgan “Quyosh chiqishi oldidagi taassurot” nomli asari sabab bo'lgan edi (taassurot-fransuzcha impression). XIX asrning 70-yillarida paydo bo’lgan bu ibora san’at tarixida impressionizm oqimini ta'riflash uchun ishlatila boshlandi.
Bu oqimga kirgan rassomlar tevarak-atroflarida sodir bo'layotgan zamonaviy voqealarni-qahvaxona, xiyobonlardagi hayotni tasvirladilar, tabiatning o'zgaruvchan holati (erta, peshin, kech, nam havo, quruq havo, bulutli kun, quyoshli kun va h.k.) ni, shahaming jo'shqin va gavjum hayotidagi o'tkinchi lavhalarni aks ettirishda rang surtmalaridan erkin foydalandilar. Natijada, rang surtmalari kompozitsiyada borliq, uning buyumlari to‘g‘risida tasawur beaivchi vositalardan biriga aylandi. Masalan, Klod Monening «Parijdagi opera ko'chasi» asariga e’tibor bering. Rassom shahaming gavjum ko'chalaridan birining ko'rinishini tasvirlagan. Unda rassom shahar ko‘chalaridagi jo‘shqin hayotni rang surtmalarida ishlaydi. Asarda biror bir buyum yoki odamning aniq tasvirini uchratmaymiz. Hamma narsa va odamlar rang surtmalari hamda ularning birikmasidan tashkil topgan. Mazkur rang surtmalari shahar ko’chasidagi jolshqin hayot to'g'risida tasawur berishga xizmat qiladi.

Impressionistlar o‘z asarlarida quyosh nuri, yangi maysa, tiniq suv go‘zalligini mohirona tasvirladilar, gullarning muattar isi-yu olamning rangdorligini ifodalashga harakat qildilar. Rassomlardan Klod Mone, Kamil Pissarro, Alfred Sisley, Ogyust Renuar ushbu san’atning ajoyib namunalarini yaratdilar.

Fransiyada paydo bo'lgan bu oqim tezda YYevropa, Amerika, Osiyo san’atiga ta’sir qildi. Jumladan, rangtasvir san’ati rivojida o'z ifodasini topdi. O'zbekistonlik rassomlar Lev Bure, Oganes Tatevosyan, Pavel Benkov, O‘rol Tansiqboyevning ilk ijodida, masalan, «Karvon», «Kurash» asarlarida, Anvar Mirsoatov, Abdumannon Yunusov kompozitsiyalarida ana shu ta’sir seziladi.

Ijoddagi erkinlik  jamiyatdan tashqarida, alohida bir o‘zga olamda vujudga kelmaydi. Jamiyat milliy uslublar tilida ifodalangan o‘z mazmunini san’atga beradi. Vaholanki, milliy uslublar bir guruh san’atkorlarning to‘qimasi emas, hayotdagi hamma hodisalarga tegishli yo‘riqnoma yoki yuqoridan quyiga tushirilgan yo‘l-yo‘riqlar, xulq-atvor qoidasi yoki fikrlash usuli ham emas, balki etnik va til qardoshligining ma’naviy  birligi  jipslashtirgan hamda tarixiy yo‘nalishlarning hamkorligida yuzaga kelgan harakat natijasidir. 

Jahon san’ati taraqqiyotida ayrim davrlar mavjudki, amaldagi badiiy usul, yo‘nalish va tasvirlash vositalari davr talabini to‘liq qondirolmaydi. SHunda ijodkor yangilikka intilishi natijasida o‘ziga xos yo‘nalishga, uslubga asos soladi. 

Hozirgi zamon jahon tasviriy san’ati tez asarlarda va turli oqim hamda yo‘nalishlarda rivojlanmoqda. Lekin bu jarayon hamma mamlakatlarda ham bir xilda kechmoqda, deb bo‘lmaydi. Bir mamlakatda realizm, boshqasida imoressionizm, yana boshqasida abstraktsionizm shuhrat qozonmoqda.
Umuman esa XIX asr oxiri va XX asr hamda XXI asrning ilk yillarida tasviriy san’ati taraqqiyotida Fransiya, Meksika, AQSH, Ispaniya, Rossiya kabi mamlakatlar etakchilik qilmoqdalar. XIX – XX asrlar jahon ilg‘or tasviriy san’ati vakillari sifatida Fransiyalik O.Gogen, O.Renuar, A.Matiss, O.Roden, Ispaniyalik P.Pikasso, amerikalik R.Kent, meksikalik D.Sikeyros, D.Rivera, italiyalik R.Tuttuzo, rossiyalik I.Shishkin, S.Konenkov, I.Repin, I.Ayvazovskiy, O‘zbekistonlik O‘.Tansiqboyev, Ch.Ahmarovlarni ko‘rsatish mumkin. Bu va boshqa bir qator rassomlar tasviriy san’atning asosiy oqimlardan hisoblangan realizm, romantizm, imoressionizm, formalizm kabi oqimlarda ijod qildilar. Bu yo‘nalishlarda yuksak badiiy saviyadagi asarlar yaratildi. Ular P.Pikassoning “Shar ustidagi qizcha”, “Uch musiqachi” (Ispaniya), Salhvador Dalining “Urush qiyofasi”, R.Kentning “Noyabr oyidagi Shimoliy Grenlandiyaning ko‘rinishi”, I.Repinning “Avtoportret”, A.Pozdneyevning “Teatr kishilari” (Rossiya), S.Alibekovning “Do‘ppili avtoportret” (O‘zbekiston), D.Sikeyrosning Mexikodagi milliy kadrlar tayyorlash maktabi devoriga ishlangan asarlaridan “Yangi demokratiya”, S.Dalining “Madonna port-Ligat” (Meksika), O.Gogenning “Kechuv”, O.Renuarning “Janna Samara” portreti, A.Matissning “Idish va mevalar”, O.Sezanning “Pentuazedagi tegirmon manzarasi” (Fransiya), I.Shishkinning “Bug‘doyzor”, S.Konenkovning “Poganini” (Rossiya),  Van Gogning “Adirdagi o‘rim-yig‘im”, O.Rodenning “Mutafakkir” (Fransiya), Ch.Ayvazovskiyning “To‘qqizinchi val” (Armaniston), R.Guttuzoning “Sahrodagi otishma”, “Xudo bizga yor” (Italiya), D.Liveraning xalq maorifi vazirligi binosiga ishlangan freskalari (Meksika), Iri Moruki, Gosuki Morukilarning “Xirosima fojialari” (Yaponiya), I.Repinning “Sadako” (Rossiya), A.Lentulovning “Zangori vaza va mevalar” (Fransiya), Usta Mo‘minning “Cho‘lponning tushi”, R.Ahmedovning “Tong”, “Onalik” (O‘zbekiston) asarlaridir. 

Ajdodlarimiz  tarixi bizdan qanchalik uzoq bo‘lmasin va e’tiqodlari o‘zlariga xos bo‘lganligidan qat’iy nazar ularni biz bilan tutashib turadigan nozik ko‘priklari bor. U ham bo‘lsa san’atdir. 

Biz ajdodlarimizning madaniyati va san’ati sirlarini qanchalik o‘rganar ekanmiz, ular qoldirgan izlar va yo‘nalishlar aniqroq ko‘zga tashlanaveradi. Qadimgi manzilgohlar, ular yaratgan turli oqim va yo‘nalishdagi san’at asarlari, madaniy-ma’naviy  qadriyatar haqida hikoya qilaveradi, biz ularni o‘rganib dunyoqarashimizni boyitamiz.       

Tasviriy san’atdagi oqim va yo‘nalishlarning o‘ziga xos harakterli jihatlari. Yuqorida qayd qilinganidek, hozirgi zamon tasviriy san’ati nihoyatda turli-tuman oqim va yo‘nalishlarda rivojlanmoqda. Quyida mazkur oqimlarning eng asosiylari bilan batafsil tanishib chiqamiz.

Jahon xalqlari san’atida keng tarqalgan zamonaviy oqim va yo‘nalishlar bugungi O‘zbekiston tasviriy san’atida qay darajada ekanligi hadida fikr yuritish tasviriy san’at pedagogikasiga tegishli eng dolzarb masalalardan biridir.

        O‘zbekiston rassomlari san’atning ulkan qirralarini har jihatdan egallashgan. Jahon tasviriy san’at yulduzlariga xos an’ana, serqirra va rang-barang ko‘rinishlar allaqachon rassomlarimiz tomonidan talqin va tahlil qilinib, yangicha ijodiy namunalarni ham yuzaga keltirgan. Zamonaviy tasviriy san’atimizdagi oqim va yo‘nalishlarni o‘rganish alohida ilmiy pedagogik qimmatga ega. Pedagogika fanining taraqqiyoti ham bu sohaga jiddiy e’tibor berish zarurligini ko‘rsatmoqda. Ayniqsa, bo‘lajak rassom-pedagoglarni bilim saviyasi bu borada etarli darajada bo‘lishi har jihatdan muhim masala hisoblanadi. Darhaqiqat, shunday ekan qisman bo‘lsa-da, O‘zbekiston tasviriy san’atining bu boradagi yutuqlariga to‘xtalish joizdir.

         Zamonaviy o‘zbek rassomlari Jahon san’atidagi yutuqlarni o‘zlashtiribgina qolmasdan o‘zbekona xarakter va uslublar bilan boyitib kelmoqdalar.

         Xalqimizning tasviriy san’at tarixini va bugunini qaysi mezon bilan o‘lchamaylik o‘zining bebaho namunalariga ega ekanligiga amin bo‘lamiz. Albatta, asosli va ishonchli dalillarga tayanish kerak. Bu o‘rinda buyuk musavvir Kamoliddin Bexzod ijodining ta’sir kuchi XX asr Yevropadagi yangicha oqimlarning shakllanishida katta rol o‘ynaganini qayd qilmoq zarur. 

         O‘z paytidayoq zamonaviy realizmda O‘rol Tansiqboyev buyuk parvozlarga erishgan bo‘lsa, Farg‘onada tug‘ilib o‘sgan Aleksandr Nikolayevich Volkov sobiq ittifoq davrining dastlabki yillaridayoq jahon san’atining ilg‘or an’analariga xos yangicha izlanishlarda bo‘ldi. N. Volkov asarlarida davr ruhi, o‘zbek xalqiga xos qiyofalar gavdalanadi. Bugungi navqiron, peshqadam san’atkorlardan Damir Ro‘ziboev, Javlon Umarbekov, Bahodir Jalolov, Alisher Mirzaev, Akmal Ikromjonov va boshqa shular kabi ko‘plab rassomlar yangicha qarashlar hamda izlanishlar bilan respublikamizdagina emas, allaqachonoq xorijlik ixlosmandlar e’tiborini qozonib bo‘lishgan.

           D. Ro‘ziboyev ijodidagi kompozitsiyalar shakl va qajm jihatidan o‘ziga xosligi, falsafiy fikrlarga boyligi bilan ham ajralib turadi.  Haykaltarosh D.Ro‘ziboev asarlarini kuzatar ekanmiz, o‘z ijod sehrini musiqaning jozibali olami ichidan topayotganining guvohi bo‘lamiz. San’at asari nafis musidalarga xos jihatlarini mukassamlashtirar ekan, shu asarlarda rangtasvir san’ati ham o‘z o‘rnini topayotganini ta’kidlash lozim. D. Ro‘ziboev Jahon san’ati yulduzlaridan ilhomlanib, ularga xos xususiyatlarni haykallarda ifodalash bilan birga o‘z dunyosi, o‘z ovozi borligini ko‘rsata oladi. Shunday qilib, bu san’at ustalari qiyofalarini haykallarga muhrlayd. Shuning bilan birgalikda, ularning ma’naviy yutuqlarini rangtasvir orqali polotnolarda jonlantiradi. 

         Rassom Javlon Umarbekovning mazmunan keng qamrovli, kompozitsiya jihatidan murakkab asarlari san’at ixlosmandlarini o‘ziga rom etib kelmoqda. Buning boisi shundaki, san’atni qiyomiga yetkazish , professional tugallik bilan rassom chegaralanmaydi, balki falsafiy chuqur izlanish davr ruhiyatiga mos mantiqiy etuklik sari intiladi. Javlon Umarbekov ayniqsa, keyingi yillardagi asarlarida milliy merosimizga, jumladan, amaliy bezak san’atidagi an’analarga e’tiborini kuchaytirganini ta’kidlash joizdir. U xalq amaliy san’atidagi ramziy belgilar kalitini topish, ularni siru asrorlarini jonlantirish borasida muntazam izlanishlar olib bormoqda. Rangtasvir san’atida o‘zining shakl va ranglar uslubi bilan boshqalardan keskin farq qiladigan Alisher Mirzaevning ijodida boshqalarni takrorlamaslikka bo‘lgan chinakam intilish yaqqol ko‘rinib turadi. 

         U Yevropa va Rossiya rassomlariga xos an’analarni yaxshi bilgan, o‘rgangan holda ularni takrorlamaydi, aksincha o‘zbekona bir xarakterda ranglar va shakllar uyg‘unligi bilan sermazmun kompozitsiyalar yaratadi. Alisher Mizayev o‘z asarlarida chiziqlar va bo‘yoqlarning uzviy bog‘liqligi bilan xalqimiz hayoti mazmunini ochib bermoqda. O‘zbek xalqining ma’naviy qiyofasini, ichki olamini san’atkorona tasvirlar jamlamasida ifodalashga erishgan. YAna shunday rassomlardan biri Akmal Ikromjonov avangardchilarga xos an’anani davom ettirib o‘z fikrlari bilan bu yo‘nalishni boyitishga harakat qiladi. «Nigoh» nomli polotnosi bu o‘rinda diqqatga sazovordir. Unda syurealizm oqimining buyuk vakili Salvador Daliga bo‘lgan juda katta hurmatini aks ettira olgan. Asarda Salvador Dali kuzatayotgan obrazlardan biri tasvirlangan. Ana shu tasvirlangan sovud ko‘rinishdagi alohida inson obrazining yuz qiyofasi mutlaqo ko‘rinmaydi. U qoramtir rangdan iborat, qo‘llarida pul hisoblayotganligi sezilib turibdi. Bunday achinarli axvol hayotdagi ko‘pchilik oqimlarga tegishli ekanligini sezish mumkin.

        Tasviriy san’at taraqqiyotidagi oqim va yo‘nalishlarning qaysi birini tahlil qilib, o‘rganib ko‘rmaylik undagi rang-barang izlanishlarga guvoh bo‘lamiz. Masalan, modernizm oqimi vakillari ijodida voqelikni boshqalarga o‘xshatmagan holda talqin qilishga erishilganini ko‘rish mumkin. Qaysidir rassom jazava bilan, kimdir g‘ayritabiiy, sehru jodu, ramziy belgilar bilan, yana kimdir shakllar va ranglar o‘yini bilan qalb qo‘ri haroratini matolarga muhrlaydi. SHuni alohida ta’kidlash kerakki, oqimlarning rangbarangliklari realistik an’analar bilan birga yangicha shakllangan va shakllanayotgan barcha yo‘nalishlarga ilmiy, falsafiy va mantiqan chuqur yondashishni talab qiladi. Boshqa sohalardagi kabi tasviriy san’atdagi an’analarning o‘rganilishi hech qachon e’tibordan chetda qolmaydi. Aksincha, bu an’analar xalqda ma’naviy ozuqa berish borasida o‘z qimmatini yo‘qotmaydi. Masalan, O‘rol Tansiqboyev «Mening qo‘shig‘im» asarida tabiat ko‘rinishi vositasida shunday bir mukammal kompozitsiya yaratadiki, bu asardagi go‘zallik undagi rassom mahorati, ma’naviy buyukligi realistik tasvirlash orqali ijodiy parvozning cho‘qqisiga chiqqanidan dalolat beradi. An’anaviy realistik izlanish orqali ham takrorlanmas namunalar yaratib kelayotgan O‘rol Tansiqboevga o‘xshagan rassomlarimiz yo‘q emas. Albatta, bu borada ijodkorning mahoratli etukligi va doimiy ijodiy izlanishi talab qilinadi. 

         Umuman imperssionizmdan tortib bugungi avangardchi rassomlarimizgacha hamma-hammasida o‘z yo‘nalishining, shuningdek, oqimning etuk professional mahoratliligidan tashqari ijodiy izlanishlar evaziga o‘zgalarni takrorlamaslik qiziqarlidir. San’atdagi bunday iz​lanishlar, ijodiy yangiliklar san’atshunoslik va shu soha pedagogikasi fanlarining oldiga o‘ta mas’uliyatli vazifalarni yuklaydi. Estetik ta’lim-tarbiyani olib borish, soxta va haqiqiy san’at asarlarini ajrata bilish yoshlardan bilim va malaka talab qiladi. Bo‘lajak rassom pedagoglar, san’atshunoslar tasviriy san’at borasida amaliy faoliyat yurita olmog‘i lozim. Xech bo‘lmaganda o‘qituvchi rassom va san’atshunos rang​tasvir, qalamtasvir borasida ijod qilish yo‘l-yo‘riqlarini bilishi kerak. Aks holda rassom-o‘qituvchilar bugungi rassomlarimiz asarlari xususida fikr yuritish, uni baholash salohiyatidan yiroqda bo‘lishi tabiiydir. San’atshunoslarning faoliyatlari doimo rassomlar ustaxonasi bilan bog‘liq bo‘lsa, bu to‘g‘ri, adolatli ilmiy xulosalar chiqarishga yordam beradi.

        San’atga bo‘lgan ishtiyoqni yoshlikdan tarbiyalash orqaligina bo‘lajak  Demak tasviriy san’at o‘qituvchisi bo‘lishga ishtiyoqi, layoqati, qolaversa qobiliyati bor bolalarni topa bilish, ularni to‘g‘ri yo‘naltirish uchun maxsus maktablarni, shuningdek, pedagogika o‘quv yurtlari qoshida litseylarning tashkil etilishini davrning o‘zi taqozo qilmoqda.

          Zamonaviy tasviriy san’atning o‘ta serqirra, murakkab, turli-tuman yo‘nalishlariga boy taraqqiyoti ham bu sohaga aynan shunday jiddiy yondashishni talab qilmoqda. Chunki tasviriy san’at sirlarini o‘zlashtirish, shuningdek, bugungi turli oqim va yo‘nalishlar haqida bilimga ega bo‘lish tinimsiz izlanishlarni ta​lab qilishi sir emas. Taniqli rassom-o‘qituvchilarning uzoq yillik tajribalari ham shularni ko‘rsatmoqda.

2.3-§. Badiiy asarni taxlili qilish mezoni
Badiiy ijod juda xususiy ya’ni ijodkorning shaxsi, uni dunyo va  tashqi olam haqidagi tushuncha va kuzatishlarining o‘z aql idroki, tushunchasi orqali mushohada qilishga bo‘lgan urinishi maxsulidir.

Badiiy ijod og‘ir aqliy mehnat bo‘lib, u tasodifan, sirli va favqulotda amalga oshadi. Ijodkor ma’lum bir janrda asar yaratgan uchun o‘sha asarni idrok etishga tayyor bo‘lib turgan shaxs, estetik did egasi ya’ni tomoshabin ehtiyojini qondirishga shay bo‘lib turgan mas’uliyatli kishi hisoblanadi. 

Har bir ijodkor qo‘liga mo‘yqalam olarkan, boshlagan ijodiy asari bitguniga qadar ko‘z oldida nihoyatda bilimli, aqlli, talabchan, injiq tamoshabinning siymosi gavdalanib turadi. Albatta, har qanday rassomning ijod maxsuli bo‘lishi bilan birgalikda kim uchundir yaratiladi. Ana shu kim ya’ni ikkinchi “men” kuzatuvchi, idrok etuvchi  vazifasini bajarib, ijod jarayoni uning nazorati ostida kechadi. O‘sha men sendan nimani kutyapman? O‘z navbatida sen unga nima bera olasan? U sen chizgan rasmni haqiqiy muxlisi bo‘lsa ko‘pi bilan o‘n daqiqa tikilib tushunib, ta’limni tuyadi. Aqli zaifrog‘i esa sun surgan bo‘yoqlar, shakllar va ranglar xosilasini fikri  ojizi bilan bosh qotirib ko‘radi yoki biror ma’no kashf etadi. Keyin o‘ziga o‘zi “Bu rasmni albatta tushungan odamlar tavsiyasi bilan osishgan. Demak, buni o‘zlari tushunadi” – deb o‘tib ketadi. Har bir asar faqat uni tushunib bilganlar uchun yaratiladi. Tushunib bilgan odam esa eng kamida universitetda o‘qitiladigan dars dasturlaridan tashqari dunyo badiiy adabiyotini, tarixini, o‘zi yashab turgan mamlakat eposi, folklyori, dini va urf-odatlarini yaxshi bilib mushoxada qila olgan kishi bo‘lishi kerak. 

Badiiy asarni ko‘rib zavqlanish ancha mushkul. Bunga misol: tasviriy san’atdan ko‘r-ko‘rona zavq olish mumkin emas, uni o‘qiy bilish lozim. Buning uchun esa san’at tarixini, badiiy asar yaratishga qo‘yiladigan talablarni, kompozitsiya qonuniyatlarini bilish talab qilinadi.
Odatda muzeylarda, ko‘rgazma zallarida tomoshabin guruxlarni, turistlar, o‘quvchi talabalarni ana shu zaldagi asarlar bilan tanishtirib uni yaratilishi yo‘nalishi, ishlanish uslubi va mazmuni bilan tanishtirib boradigan san’atshunoslik - sharxlovchi bo‘ladi. U asarni to‘g‘ri sharxlasa ham bu izohlarga qo‘shilmaydiganlar soni 30% bo‘lishini tadqiqotchi mutaxassislar isbot qilishgan.

Ko‘rgazma zaliga qo‘yilgan badiiy asarga nigohimiz tushishi bilan biz uning chetidagi bezatilgan hoshiyasi bilan ranglari hosilasiga e’tibor beramiz. Agar biz ko‘rgazmalarda muntazam ravishda qatnashib, malaka ortirgan bo‘lsak, uni nomi va muallifi haqidagi ma’lumotsiz ham asarni taxlil qilishga o‘rganib ketamiz. Odatda esa birinchi navbatda asarning nomi, muallifi haqida ma’lumot olish maqsadga muvofiq bo‘ladi.

Chiroyli etuk bir etyud, natyurmort yoki portretni ko‘rib razm solgan kishi ijodkorning ustalik bilan qilgan chizgilar hosilasi va nafis ranglar jilosidan hayratga tushib, ruxiyati jo‘nbushga kelishi mumkin. Qolaversa, juda ishtiyoq bilan ifoda etilgan ijrochilik mahoratiga, uslubiga qoyil qolish mumkin.

Biz axborot texnologiyalar va kasmopolitizm davrida ijod qilayotganimizni esdan chiqarmasligimiz kerak. Moddiy boyliklar estetikasi ham o‘ta rivojlanib odamlarning zoxiriy tasavvurlari talabchan zamonda yashayapmiz. Lekin har qanday zamonda ham badiiy asarga qo‘yilgan talab hech ham o‘zgarib qolmaydi.

1. Rassom ongida  g‘oya tug‘iladi – bu esa boshqalarga o‘z ijodini badiyat orqali yetkazish  niyati.

2. Badiiy tasavvur paydo bo‘ladi – niyatni qanday yo‘l bilan tomoshabinga yetkazish  yo‘l va vositalari (ijodkor tanlagan uslub), asar nihoyasiga etguncha ishtirok etadigan ruxiy quvvat, his - xayajon.

3. Ilhom parisi – g‘oyaviy niyat bilan badiiy tasavvurning qo‘qqisdan bir-biri bilan uchrashuvi.

Ana shururiy holat ilxom parisi deb ataladi va badiiy tilda uni muza-ilxom parisi deb yuritiladi. Ma’joziy ma’noda esa sevimli kishini uchratib unga g‘oyibona maktub yozishga o‘xshash holat yoki chaloq tug‘ulishini eslatadi.

Demak, biz ijodni nima ekanligini bilgach, yosh ijodkor qanday mavzularda bosh qotirishi kerakligini ham ko‘rib chiqamiz. Yosh ijodkor birdaniga badiiy etuk asar yarata olmaydi. Balki shunga urinib ko‘radi. Oddiy so‘z bilan aytganda yaratishga daxldor bo‘lgan ko‘nikmalari bilan maqtanib ko‘radi.

Insoniyatni azaldan o‘ylantirib kelayotgan abadiy mavzularga o‘z munosabatini bildiradi. Bu munosabatni adabiyot bilan taqqoslasak quyidagicha solishtirish mumkin. Roman, Povest, Tragik- komediya emas balki masal, kichik hajmdagi hikoya, maqol, matal kabi.

Ijod hayotdan olinib yana hayotga rassomning qalb ko‘zi prizmasi orqali qaytarib beriladi. Rassom o‘zi kim? Rassom o‘zini boshqalardan aqlli hisoblamasada ko‘zi bilan boshqa oddiy odam e’tibor bermagan voqea xodisalar, kundalik hayotimizda bir-biriga zoxiriy va botiniy o‘xshashliklarni mushoxada qilishga moil shaxs. Qiyosiy sezgilar, badiiy tashbexlar uni ko‘rgan kechirganlarini, badiiy asarlardan olgan taassurotlarini doimo solishtirib o‘zi uchun kerakli xulosalar chiqarib yuradigan tadqiqotchi desak to‘g‘ri bo‘ladi.

Biror bir nazmda ijod qilayotgan shoir kitobini ochib qarasak kitobning ilk betlaridan uning hayotga bo‘lgan munosabati, o‘zligini anglash, tabiatni mushoxada qilish qabilidagi mavzularni uchratamiz. Ijodkor o‘quvchi oldida hisobot berayotganday bo‘ladi. Aslida ham shunday. So‘zlarda bilimdon, aqlda muloxazali, qalbi qo‘shiqqa to‘la ekanligini isbotlashga xarakat qiladi. She’riyatga oshifta qalb ana shu qisqa qit’alarni o‘qiboq kim bilan gaplashayotganini seza oladi. 

Shoir murojaat qilgan mavzular deyarli barcha kitoblarda bir xil bo‘ladi. Hayot, baxt, muhabbat, tuyg‘u, kun va tun, vaqt, navro‘z, kuz va shu kabilar. 

Badiiy asar  haqida tushunchaga ega bo‘lish uchun biz asarning yaratilishi uchun mavjud bo‘lgan shart-sharoit, yaratuvchi qurol, asboblar, ashyolar, yaratuvchining imkoniyatlari to‘g‘risida tushunchaga ega bo‘lish kerakligi lozim deb bilamiz.

Rangtasvir – bu yassi tekislikka turfa bo‘yoqlarni mo‘yqalam vositasida surish orqali turli  rasmlarni tasvirlashdan xosil bo‘ladigan tasvir na’munasi.  Manzara, portret, natyurmort, animalistik, batal va maishiy janrlar ham turli ijod na’munalarini yaratish uchun mavjud bo‘lgan janrlar. Kartinalar turli hajmlarda bo‘lib, ularning katta hajmdagilari ishlanish uslubi va mazmun mohiyatidan kelib chiqqan holda diaramalar, polotnolar, pannolar, diptik-triptix deb nomlanadilar.

Buyuk rassomlarning dunyoga mashxur bo‘lgan juda ko‘p asarlari bor. Leonardo da Vinchi, Rafael Santi, S.Botichelli, Pizanello, Titsian, Rembrant, D.Velaskes kabi rangtasvirchi ijodkorlar tomonidan yaratilgan shox asarlar juda katta badiiy qimmatga ega. Ularning yaratilgan davri 500-400 yil burungi zamonlarda to‘g‘ri kelgani barobarida juda yaxshi saqlanib zamondoshlarimizga to‘g‘ri kelgani barobarida juda o‘sha davr nafasi va tasvirini aniq sezib mushoxada qilishimizga yordam beradi. Bu asarlar saqlanadigan Yevropadagi eng mashxur ko‘rgazma zallari, muzeylar, rasm gallereyalarida minglab-millionlab tomoshabinlar ana shu san’at asari na’munalaridan baxra olib xuddi ko‘xna moziy bilan muloqot qilganday tasavvurga ega bo‘lishadi.

Shu o‘rinda yana bir narsani ya’ni bir qiyosni o‘xshatishni eslatib o‘tish lozim. Tasvir biz bilgan musiqa va badiiy adabiyotdan ham qadimiyroq tarixga ega san’at.

Rangtasvir asarlari va na’munalari nafaqat biz yuqorida aytib o‘tgan ommaviy muzey va ko‘rgazmalar balki uylar, idoralar, umumiy qilib aytganda turli maqsadlarda qurilgan inter’er devorlarini bezatib turibdi. Demak, kundalik hayotimizda bu asarlarning o‘rni juda salmoqli.

Rangtasvir janrida ijod qilayotgan mutaxassislarni rassomlar deb ataymiz. Biz hech ikkilanmay – bu etuk asar na’munasi deya olishimiz uchun u qanday bo‘lishi kerak. Kim tomonidan amalga oshirilgan bo‘lishidan qat’iy nazar, u taniqli rassom bo‘ladimi yoki ijodga endigina kirib kelayotgan yosh ijodkor talaba bo‘ladimi agar u shu rangtasvir uslubidagi asarga qo‘yiladigan talabning barcha bandlariga javob bera olsagina uni biz asar deb tan olamiz.

Ba’zan qulog‘imizga shunday gaplar ham eshitilib turadi. Men o‘zim uchun qo‘shiq yozdim, she’r yozdim yoki rasm chizdim. Buni qo‘shiq, she’r yoki kartina deyish mumkinmi? Albatta yo‘q. Ijodkor hech qachon o‘zi uchun asar yaratmaydi.

Mukammal asar yaratish uchun ijodkorga juda katta mas’uliyat, mehnat, mahorat, bilim va tajriba kerak bo‘ladi. Bundan tashqari ijod o‘ta shaxsiy va sirli ba’zan esa iloxiy deb bejiz aytishmagan.

Demak, biz taxlil qilib ko‘radigan asar ham juda puxta o‘ylanib, muallifning qalb torlarini cherta olgan. G‘oyaviy jihatlari, uslubiy qurilishi va ijrosi rangtasvir asarini yaratish qonun qoidasiga amal qilingan me’yorlarda ijod qilingan badiiy asardir.

Ijodkor bilan uning asari o‘rtasidagi masofani qanchalik uzoq yoki yaqinligi haqida ham fikr yuritish bizning mavzuimizni ochib berish uchun bo‘lgan muhim bir omildir.

Biron bir mavzudagi asarni yaratish uchun buyurtma olgan ijodkor albatta ijod maxsuli haqqoniy, ishonarli va badiiy mukammal bo‘lishi uchun mas’ul va javobgar.

Biz asarlarni tahlil qilishga kirishar ekanmiz badiiy ijod bilan shug‘ullanayotgan rassomning va u yaratgan ijod na’munasining qanday shart-sharoitlarda va qaysi qonun- qoidalar asosiga qurilib, barpo bo‘lishini bilish bilangina cheklanib qrlmas, rassom ustaxonasidagi moybo‘yoqlar bilan yaqinroq tanish bo‘lib, ijodiy muhit, ashyo, dastgox hamda yaratuvchiga ilxom beradigan manba va vositalardan ogox bo‘lgan san’atshunos bo‘lishimiz kerak.

Tasviriy san’at asarlari saqlanib tomoshabinga namoyish qilinadigan ko‘rgazma zallari, muzeylarlarning ekspozitsiyalarini ko‘rib ularda namoyish qilinayotgan asarlar bilan tanisharkan san’atshunos ko‘pincha asarga ilova qilingan kichkinagina bitikka ko‘zi tushadi.

Bu asarning muallifi, yaratilgan vaqti, foydalangan ashyolar, asarning hajmi va eng muhimi esa uning nomlanishidan bizga xabar beradigan muhim bir xujjat hisoblanadi. Maqsad sari bizga asqotishi zarur bo‘lgan ma’lumotlar bilan ham tanishib olishga muvaffaq bo‘ldik.

Biz quyida ayrim ustozlar va ular tomonidan yaratilgan badiiy asarlar haqida batafsil ma’lumot berishga harakat qilamiz. 
Raxim Axmedov. Toshkent shahrida tavallud topdi. Toshkent badiiy rassomlik bilim yurtida 1937 – 41-yillarda Xikmat Raxmonov va Malik Nabiyevlar  qo‘lida o‘qidi. Urush yillari SHimoliy Kavkaz frontida  xarbiy xizmatda bo‘lib targ‘ibiy ishlarda qatnashib    portretlar ishladi. Urush tugab Toshkentga qaytgach Rassomlik bilim yurtida o‘qishini davom ettirib shu erdan 1947  yili Leningradga (hozirgi Peterburgga) I.Repin nomidagi Rassomlik, haykaltaroshlik va me’morlik institutiga o‘qishga yuborildi.  I.A.Serebryanniy, A.A.Mil’nikov, Yu.N.Neprintsev  kabi etuk rus rassomlari qo‘lida o‘qib “Xalq xofizi” nomli diplom ishi bilan 1953 yili institutni tugatdi. Toshkentga qaytgan rassom o‘z ijodini birodarlik an»analariga sodiq holda asarlar yaratish bilan boshladi. Ilk asarlarida akademiya tamoyillar etakchi o‘rinni egallaydi. Ularda his-tuyg‘ulardan ko‘ra aql, mantiqiy fikr yuritishga moyillik kuchlilik qiladi, xikoyanavislik uning asarlarining ko‘p so‘zliligida ko‘zga tashlanadi. 1955 yili yaratgan “Birinchi maosh” kartinasi shu o‘rinda e’tiborga loyiq. Asar kompozitsion tuzulishi rus demokratik san’ati an»analarida, eng avvalo birodarlik kompozitsiya tuzish tamoyillarida  asosida sotsialistik realizm metodi ruxida yaratilgan. Asar syujeti sodda. Unda o‘zbek ishchisi oilasida sodir bo‘lgan voqea, ishchi farzandining birinchi maosh olgan kuni qalamga olingan….  “Birinchi maosh” 1953  illyustratsiyasi va taxlili
R.Axmedov ilk asarlarida o‘qish paytida olgan, o‘zlashtirgan bilimlarini namoyish etish bilan birga asta asarlarida individual o‘ziga xoslik paydo bo‘laboshlaganligi nazarga tusha boshladi. Bu hol rassomning rang tanlashi, asar kompozitsion echimining va obraz xarakterining ochilishida edi. Yaratilgan  harbir asarida uning xis tuyg‘alari,borliqqa bo‘lgan munosabatining ifodalashga intilishi  shu izlanishlarda muhim edi. Ijtimoiy g‘oya va davr mavkurasidan farqli o‘laroq  ijodkorning borliqqa munosabatini ifodalashga intilishi keyingi ishlarida yanada rivojlanib bordi.   Asta o‘ychan, muloxazali, hayotni achchiq-chuchukligini totigan shaxslar uning asarlarida o‘z aksini topa bordi. 

R.Axmedov ijodiy yo‘li uning pedagogik faoliyati bilan chambarchas bog‘liq. Rassom o‘qishni tagatgach Toshkentdagi Teatr va rassomchilik institutining Badiiy rassomlik bo‘limida talabalarga saboq berib yoz oylarida Toshkentning so‘lim  Burch mulla, Xumson, Oqtoshda dala amaliyotini olib bortsh jarayonida u tabiatni chuqurroq xis eta boshladi.Ishlagan kompozitsiyalarida inson va tabiat uyg‘unligidagi  uzviy bog‘liqlik  aksini topa bordi. “A.Toshtemirov portreti”  (1956),  “Keksa kolxozchi portreti” (1956), “Ona o‘ylari” (1956) kabi dastlabki janrli portretlarida shu fazilatlar o‘z ifodasini topgan. “Ona o‘ylar” kompozitsiyasida (1956)   daraxt soyasida,  yoritilgan xovli fonida o‘tirgan ayol-ona qiyofasida inson ruxiy guzalligini ifoda etada Ko‘pni ko‘rgan bardam xissiyotga boy, jo‘shqin, hayolotga cho‘mgan inson gavdalanadi. “Ona o‘ylari” (1959) “Yosh mexanizator”, “Mexanizator” portreti” (1960) “Dalada ham soldatda” (1960) kabi portret kompozitsiyalarida …. “Onalik tongi” (1962 DSM) asarining qahramoni – yosh ona siymosi bo‘lib, erta tong pallasidagi tabiatning shoirona holati bilan organik ravishda kuyilib ketgan ko‘rinadi” Qo‘shiq” (1962) asarida mungli, xayratli kuy eshitilganday bo‘ladi. Asar o‘zining rang munosabatlarida dastruxon atrofida to‘planganlarning ruxiy kayfiyatini yuzaga chiqaradi.

. “Ona o‘ylari”
Malik Nabiyev. O‘zbekiston xalq rassomi, professor. Hayotda o‘z qo‘shig‘ini topa olgan, uni qaytarilmas ohangda ko‘pchilikka manzur qilib quylay olgan san’atkorni baxtli desa bo‘ladi, deb ta’kidlagan edi taniqli rassom O‘rol Tansiqboev. Rassom Malik Nabiyev hayoti va ijod yo‘lida O‘.Tansiqboev ta’kidlaganidek, nafaqat o‘z ovoziga, balki baxtiga ham erishgan ustoz san’atkor darajasiga ko‘tarildi. U tajribali pedagog, uslubiyatchi olim sifatida ham tanildi. San’at shunday bir mo‘jiza ekanki, uni sevib bag‘riga kirgan inson doimi o‘zini yosh, navqiron sezib, mehnat qilib tolmas, o‘zi sevgan mashg‘ulotsiz yashay olmas ekan. Tasviriy san’atga umr bo‘yi ana shunday maftun bo‘lib kelayotgan rangtasvirchi rassom Malik Nabiyev 1916 yilda Toshkent shahrida tug‘ilgan. Malik Nabiyev tasviriy san’atning ilk saboqlarini rassom Bahrom Hamdamiydan o‘rgangach, ustoz maslahatiga binoan rassomlik bilim yurtiga o‘qishga kiradi. 
1937 yilda bilim yurtini imtiyozli diplom bilan muvaffaqiyatli tugatgandan so‘ng esa shu erda o‘qituvchi bo‘lib ishlay boshlaydi. O‘sha yillardan boshlab San’at borasidagi mustaqil ijodiy yo‘li boshlangan edi. U o‘z asarlari bilan ko‘rgazmalarda ishtirok etdi. 1938 yilda esa rassomlar uyushmasiga qabul qilindi. Musavvir urush yillarida professor Mixail Fyodorovich Shemyakin rahbarligida tasviriy San’at sirlarini yanada chuqurroq o‘rganishga kirishdi. Urushning og‘ir yillarida qishloqlarni kezib, portretlar ishladi, fashistlarni qoralovchi plakatlar chizib, chaqiriqlar, shiorlar yozib, urush orqasidagi mehnat bilan g‘alabani yaqinlashtirishga o‘z hissasini qo‘shdi. YOshligidan tarixiy mavzularga bo‘lgan qiziqish va harakatlari zoya ketmadi. Vaqtlar o‘tishi bilan rassomning tarixdan hikoya qiluvchi rang – lavha, chizma – tasvir va kichik kompozitsiyalari katta – katta polotnolarga aylandi. 
Malik Nabiyev o‘z asarlarida tarixiy voqealar mazmunini aniq ifodalashga harakat qiladi. Mo‘yqalam sohibining asarlarida g‘oyaviy jihatdan boy bo‘lgan mavzulardan biri tarixiy siymolar obrazidir. Buyuk qomusiy olam Abu Rayhon Beruniyning portreti (1972) har jihatdan mukammal ishlangan. 1949 yili Al Beruniy vafotining 900 yilligi munosabati bilan olim portretini yaratish uchun konkurs e’lon qilinadi. Bu konkursda o‘ttiz nafardan ortiq o‘zbekistonlik musavvirlar ishtirok etishadi. Shu tanlovda Malik Nabiyev ham qatnashdi. Musavvirning asarlaridagi buyuk olim obrazi boshqa rassomlar tomonidan ishlangan namunalarga nisbatan to‘laqonli, deb e’tirof etiladi. 
1973 yilda esa Beruniy tavalludagi 1000 yil to‘lishi munosabati bilan ikkinchi marotaba konkurs e’lon qilinadi. Rassom Malik Nabiyev Beruniy obrazi ustida izlanishni davom ettirib va nihoyat ikkinchi marotaba ham konkurs g‘olibi bo‘ldi. Bu portret konkursdan so‘ng YUNESKOning “Kur’er” jurnali muqovosida va xorijiy mamlakatlarning ko‘pgina jurnal va gazetalarida hamda otkritka, marka, plakat tarzida bir necha bor nashrdan chiqarildi. Portretda ilm muammolarini echishga chog‘langan, vazmin, nigohi olisni ko‘zlayotgan alloma xarakteri ifoda etilgan. Rassom ilm sirlarini echish butun vujudi bilan kirishgan insonparvar olim Abu Rayhon Beruniyning butun salobatini tasvirda gavdalantiradi. Kartinaning keyingi planlaridagi kitoblar ilm – fanga bog‘liq bo‘lgan buyumlar – Beruniyning qomusiy olim va mutafakkir ekanini yanada bo‘rttirib ko‘rsatilishiga xizmat qilgan. 
Musavvirning ulkan yutuqlaridan yana biri buyuk shoir, adib, faylasuf va davlat arbobi Zahiriddin Bobur obrazidir. Bobur obrazini yaratish uchun rassom Afg‘oniston, Hindiston va boshqa bir qancha xorijiy mamlakatlarda ham bo‘ldi. Bobur yashagan, ijod qilgan, jang qilgan joylarni o‘z ko‘zi bilan ko‘rdi. M.Nabiyevning Bobur she’riyati bilan batafsil tanishgani, uning achchiq va sermazmun hayotini mukammal o‘rganganligini, Boburning navqiron va to‘laqonli gavdalantirgan portreti vositasida his etamiz.   Amir Temur siymosini yaratish uchun bir emas, bir necha miniatyura maktabini o‘rganib chiqdim. Tarixiy asarlarni yaratishda avvalo men bobolar ruhidan madad so‘rayman, ana shu narsa menga doimi dalda berib turadi…” Haqiqatdan ham rassom bu portret asarini yaratish borasida astoydil izlanishlar olib borgan, yutuqqa yuksak mahorati, mo‘yqalamining kuchi tufayli erishgan. San’at ixlosmandlari e’tiborini o‘ziga jalb qilgan Amir Temur portretida  Sohibqiron sarkarda qiyofasida gavdalantirilgan. Boshiga oltin toj kiygan Temurning nigohi bir nuqtaga qaratilgan. Va jiddiy xayol og‘ushida ekanligi chap qovog‘ini bir oz ko‘tarilib, qoshi tepaga chimirilganidan sezilib turadi. Ulug‘vor fikr bilan bandligidan dalolat beradi. YUz qiyofasi asosan bug‘doy rang tuslar orqali tasvirlangan. 

Malik Nabiyev. Amir Temur portreti.

Peshona, yuz qismida paydo bo‘lgan chiziqlar, shuningdek, burun, lab, quloq, soqol, mo‘ylov kabi joylaridagi holatlar Temurning yoshi bir oz o‘tganligini ko‘rsatsa-da, uning tetik va baquvvatliligi yaqqol sezilib turibdi. Ayniqsa bu holat yuzda tashlanayotgan pishiqlik, chayirlikni tasvirlanishida yanada aniqroq ko‘rinadi. Jiddiy fikr va hayol bilan bandligi esa sohibqironni yanada salobatli qilib ko‘rsatadi. Elkador, qo‘llari esa bamaylxotir qilichga tayangan holda tasvirlangan. Portretda qo‘l barmoqlari  shunday xarakterli tasvirlanganki, bu sohibqiron Temurning mashaqatli jangu jadallardan mardonavor o‘tganini yana bir bor tasdiqlab turibdi. Sharqona bezatilgan shoh saroyininn bir bo‘lagi, derazadan Samarqand shahrining manzarasi ko‘rinadi. Devordagi fonda naqshi bezaklar, sohibqiron o‘tirgan saltanat kursisining badiiy boyligi, shuningdek Amir Temur egnidagi liboslarning o‘ziga xos qimmatbaho ko‘rinishiga ega bo‘lishi tomoshabinga zavq ulashadi.
Badiiy asar taxlili uchun savollar (portret janri misolida):

1. Bu asarning muallifi kim? 

2. Asar nima deb nomlanadi va qachon ishlangan?
3. Asarda kim tasvirlangan?

4. Asar qahramoni nima uchun shunday holatda tasvirlangan?
5. Rassom ushbu asarda qanday ranglardan foydalangan?

6. Asarni yaratilish tarixini bilasizmi?

7. Ushbu asar nima uchun etalon hisoblanadi?
8. Asar hozirda qaerda saqlanadi?
9. Rassom haqida yana nimalarni bilasiz?
10. Rassomning yana qaysi asarlari bilan tanishsiz? 

Kabi savollar yordamida badiiy asar taxlil qilinadi va rassom haqida to‘liq ma’lumotlar olish mumkin.
O‘zbekiston xalq rassomi, akademik Abdulxaq Abdullayev  1918 yilda Turkiston shahrida tavallud topgan. Abdulxaq Abdullayev  portretchi rassom sifatida tanilgan bo‘lib, uning asarlari chuqur ruhiy kayfiyat aks etishi bilan ajralib turadi. Bu borada ayniqsa, mashhur o‘zbek aktyori Abror Hidoyatovning Otello rolidagi portreti (1946) e’tiborga molik. o‘z davrida Abror Hidoyatov Otello roli orqali jahonga tanildi. Ana shu obrazni astoydil kuzatgan, har jihatdan o‘rgangan rassom uni o‘ziga xos tarzda tasvirlashga muvaffaq bo‘ladi. O‘ta ta’sirchan va to‘laqonli bu portret rassomning mahorati chuqqisidan dalolat beradi. Obrazda o‘tkir ko‘zlar, qandaydir kuch va ichki bir harakatlar bilan tasvirlangan bu portret bir qarashdayoq tomoshabin e’tiborini o‘ziga rom etadi. Asarda umumiy qizg‘ish rang gammasi portretdagi obrazning ichki g‘oyasini ochib berishga xizmat qiladi.  
Umuman Abdulxaq Abdullayev  portret yaratishda obrazning ichki qiyofasini ko‘rsata olishi bilan alohida ajralib turadi. 1949 yilda ishlangan yozuvchi Oybek portretini kuzatar ekanmiz, insonning psihologik olamining tasvirlanishiga yana bir bor tan beramiz. Rassom inson qiyofasini tasvirlashga qayta – qayta muojaat qilr ekan, har bir suratda o‘zgacha bir olam, o‘zgacha bir yangiliklarni kashf etadi. U yaratgan asarlar qanday qilib bo‘lmasin tomoshabin qalbini hayajonga soladi. Abdulxaq Abdullayev  ko‘plab zamondoshlari va bir qancha avtoportretlarni yaratish borasida ham bunday muvaffaqiyatlarni qo‘lga kiritgan. 

Abdulxaq Abdullayev . Avtoportret.

Buyuk mutafakkir Alisher Navoiy obrazi ustida bu rassomchalik ko‘p mehnat qilgan San’at ustasini tasviriy San’at vakillari ichida topish amri mahol bo‘lsa kerak. “Bir necha nusxada chizilgan Alisher Navoiy portreti o‘zining mo‘‘tadilligi, sofligi va ruhiy dunyosining boyligi bilan ajralib turadi. Bunda rassomga xos romantik tuyg‘u bilan tasvirlanmish shaxsning ruhiy dunyosini chuqur tushunish qobiliyati bir – biri bilan uyg‘unlashib ketadi”, – deb ta’riflaydilar Tilab Mahmudov. Rassom o‘z ustida tinimsiz ishlar ekan shogirdlariga ham haqiqiy ijodning natijasi tinimsiz mehnat, astoydil izlanishlar evaziga chiqishini amalda isbotlab kelmoqda. Rassom “Nazarali Niyozov” (1949), “Onam portreti” (1952), “Indira Gandi” surati (1957), “Buvi bilan nabira” (1960), “Rassom CHingiz Ahmarov” kabi o‘nlab bebaho asarlar muallifidir. Muhimi, Abdulhaq Abdullayev  yaratgan portretlar allaqachon O‘zbekiston tasviriy san’atining noyob durdonalariga aylanib qolgan. Yil sayin tasviriy san’at sohasiga bir qator yangi – yangi asarlar kirib kela boshladi. Bu borada mahalliy rassomlardan Rashid Temurov, Sapog‘ Muhammedov, Zokir Inog‘omov, Rahim Ahmedov, Mannon Saidov kabi ijodkorlarning faoliyati kengroq ko‘zga tashlana boshlaganini ko‘ramiz. Manzarada  R. Temurov,  Z.Inog‘omovlar ijodiy muvaffaqiyatlar qozondi. R.Ahmedovning tematik kompozitsiyalari, natyurmort va bir qancha portretlari tomoshabinlar qalbiga yoqimli kayfiyat ulashadi. 

Xulosa

O‘rta umumta’lim maktablarining boshlang‘ich sinflarida o‘quvchilarning yosh xususiyatlarini inobatga olgan holda san’atni idrok qilish darslari rejalashtirilmaydi. Chunki, boshlang‘ich sinf o‘quvchisi uchun 45 daqiqa davomida biror bir asar yoki davrni taxlil qilish zerikarli bo‘ladi va ular uchun murakkab hisoblanadi. Shuni inobatga olgan holda asosan 4 sinfdan boshlab san’atni idrok qilish mashg‘ulotlari boshlanadi. Jumladan, 4 sinfning 1-choragida 1-soatida “Tasviriy san’at turlari” rangtasvir mavzusida suhbat darsi o‘tkaziladi. Unda asosan o‘quvchilar tasviriy san’atning rangtasvir janri bilan yaqindan tanishish imkoniyatiga ega bo‘ladilar. 4 sinfning IV-choragining 34-soatida  esa “Ko‘rgazma ” haqida suhbat mashg‘uloti olib boriladi. Unda o‘quvchilar ko‘rgazma bilan umumiy tanishish imkoniyatiga ega bo‘ladilar. Shu bilan 45 sinfdagi tasviriy san’atni idrok qilish mashg‘ulotlariga yakun yasaladi. 


Yuqoridagilardan ko‘rinib turibdiki 5 sinfga qadar o‘quvchi-yoshlar tasviriy san’at asarlari bilan juda ham kam tanishish imkoniyatiga ega bo‘ladilar. Natijada o‘quvchi-yoshlar tasviriy san’atning nazariy asoslari yuzasidan kerakli bilimlarni egallamasdan qolib ketadilar. Bizningcha esa bu  kamlikchilikni bartaraf qilish bilan tasviriy san’at darslari samaradorligini oshirish mumkin. Buni rivojlangan davlatlar tajribalaridan ham ko‘rib chiqish mumkin. Yevropadan Gollandiyada, Osiyodan Yaponiyada ham birinchi sinfdan boshlab o‘n birinchi sinfga qadar haftasiga ikki soatdan tasviriy san’at darslari o‘tiladi hamda boshlang‘ich sinflardan boshlab o‘quvchi-yoshlar san’at asarlari bilan yaqindan tanishtiriladi. Ularni idrok qilishni o‘rganadilar.  


5 sinfning III-choragi 17-soatida “Rangtasvirda natyurmort janrida yaratilgan asarlarni badiiy idrok etish” va IV-choragi 27-soatida  “Tasviriy san’at portret janrida  yaratilgan asarlarni badiiy idrok etish” mashg‘ulotlari rejalashtirilgan. Ushbu mavzularga oid badiiy asarlarni ro‘yxati berilmagan, badiiy asar taxlili esa juda ham uchraydi. borlari esa to‘liq ilmiy taxlil qilinmagan, ayrim asarlarni o‘rganish uchun berilgan nazorat savollari ham yuzaki bo‘lib qolgan. Qolaversa, 5 sinfda 4 ta chorak bo‘lgani holda, undan atiga ikkitasidagina badiiy asarlarni idrok qilish ko‘zda tutilgan holos.  


6 sinfning I-choragi 1-soatida  “O‘rta asrlar tasviriy san’atida usul va o‘ynalishlar” haqida suhbat mashg‘ulotlari belgilangan. Biroq, shu bilan san’atni idrok qilish mashg‘ulotlari tugaydi. Nahotki, oltinchi sinfda bir soat badiiy asar taxlil qilinsa? Boshlang‘ich sinfda o‘quvchilarni yosh desak, oltinchi sinfda nima uchun o‘quchilarga ko‘proq badiiy asarni  taxlil qilib berish mumkin bo‘lmasa! O‘quvchilarni badiiy asarlar bilan tanishtirish evaziga ularni badiiy didi, saviyasini, estetik qarashlarini o‘stiriladi. Amaliy ko‘nikma va malakalar nazariy bilimlar hisobiga boyitiladi.   


O‘rta umumta’lim maktablarinig yettinchi sinfidan keyin tasviriy san’at darslari o‘tilmaydi. Demak, o‘quvchilar uchun badiiy asarlarni o‘rganish uchun berilgan  oxirgi imkoniyat hisoblanadi. Shunidan ham 7 sinfning birinchi va ikkinchi choraklarida bir soatdan badiiy idrok etish mashg‘ulotlari rejalashtirilgan holos. Jumladan, birinchi chorakning birinchi soatida  “Tasviriy san’atda oqim va yo‘nalishlar”. “Imresionizm va postimpresionizm o‘ynalishlarini badiiy idrok etish”,  ikkinchi choragining o‘ninchi soatida  esa “O‘zbekiston amaliy san’at haqida suhbat” darslari o‘tiladi. 


O‘quvchi – yoshlar bir soat davomida san’at tarixida eng dolzarb masala bo‘lgan oqim va yo‘nalishlar haqida, bu sohada ijod qilgan etuk rassomlar, ularning asarlari yuzasidan kerakli bilimni olish masalasi u yoqda tursin, oqim yoki yo‘nalish nima ekanligini ham tushunib etmaslaridan oldin mashg‘ulot yakunlanadi. Buni ustiga mavzuni davomiga “Impressionizm va postimpressionizm yo‘nalishlarini badiiy idrok etish” deb qo‘shimcha qilib qo‘yilgan.  


Eng achinarli holat esa  ettinchi sinfning ikkinchi choragi o‘ninchi soatida  bo‘aladi desak mubolag‘a bo‘lmasa kerak. Chunki, bu soatda “O‘zbekiston amaliy san’at haqida suhbat” darslari o‘tiladi. Bir tasavvur qilaylik, o‘qituvchi amaliy san’atni qaysi turi haqida o‘quvchilar bilan suhbatlashadi. Naqqoshlik, ganchkorlik, yog‘och o‘ymakorligi, gilamdo‘zlik, zardo‘zlik, do‘ppido‘zlik, kashtachilik, misgarlik, kulolchilik, chinnisozlik, sangtaroshlik, pichoqchilik va shu kabi turlarini sanab o‘tib, ularni o‘ziga xos tomonlari bilan o‘quvchilarni tanishtirmasidan 45 daqiqa o‘tib bo‘ladi. Amaliy san’at turlarini kelib chiqish tarixi, uni hozirgi kundagi ahvoli, milliyligi bilan o‘quvchilar qachon tanishish imkoniyatiga ega bo‘ladilar.


Yuqoridagilarni inobatga olgan holda o‘rta umumta’lim maktablari tasviriy san’at dasturlariga jiddiy o‘zgartirishlar kiritish zarur. Qolaversa, boshlang‘ich sinfdan boshlab bitiruvchi sinflargacha haftasiga ikki soatdan tasviriy san’at darslari o‘qitilsa maqsadga muvofiq bo‘ladi. O‘quvchi-yoshlarlarni tasviriy san’at mashg‘ulotlarining nazariy asoslari bilan yaqindan tanishtirish, badiiy asarlarni o‘qiy olish darajasida tarbiyalash millatimiz kelajagi, davlatimiz ravnaqi yo‘lidagi  ulkan qadam bo‘ladi.   

